
Монгол Улсын Их Хурлын 2021 оны хаврын ээлжит чуулганы

Эдийн засгийн байнгын хорооны 5 дугаар сарын 05-ны өдөр 

/Лхагва гараг/-ийн хуралдааны товч тэмдэглэл


Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу бүх нийтийн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Байнгын хорооны хорооны дарга Ж.Ганбаатар, Улсын Их Хурлын гишүүн С.Чинзориг нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 


Хуралдаанд ирвэл зохих 19 гишүүнээс 16 гишүүн цахим хуралдааны программын ирцэд бүртгүүлж, 84.2 хувийн ирцтэйгээр хуралдаан 10 цаг 07 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Ж.Бат-Эрдэнэ.


Нэг.Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүд /Улсын Их Хурлын гишүүн Б.Баттөмөр нарын 6 гишүүн 2020.08.20-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Монголбанкны Тэргүүн дэд ерөнхийлөгч Г.Дөлгөөн, мөн банкны Банкны бүтцийн өөрчлөлт, бодлогын газрын захирал Н.Ариунбат, Хууль, эрх зүйн газрын захирал Д.Аюуш, мөн газрын Банк, санхүүгийн хэлтсийн захирал Ө.Мөнх-Ундрага, Санхүүгийн зохицуулах хорооны Үнэт цаасны газрын ахлах зөвлөх Б.Дөлгөөн нар “Жанжин Д.Сүхбаатар” танхимаас, Монголын банкны холбооны гүйцэтгэх захирал Л.Амар цахимаар тус тус оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Л.Батмөнх, мөн газрын Байнгын хорооны асуудал  хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, Үйлдвэржилтийн бодлогын байнгын хороо хариуцсан референт Б.Ууганцэцэг нар байлцав.

Төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн С.Чинзориг танилцуулав.

Ажлын хэсгийн санал, дүгнэлттэй холбогдуулан Улсын Их Хурлын гишүүн Д.Батлут, Х.Ганхуяг, Ж.Ганбаатар нарын тавьсан асуултад ажлын хэсгийн ахлагч, Улсын Их Хурлын гишүүн С.Чинзориг, Монголбанкны Тэргүүн дэд ерөнхийлөгч Г.Дөлгөөн нар “Жанжин Д.Сүхбаатар” танхимаас хариулж, тайлбар хийв.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийн шинэчилсэн найруулгын төслийн талаарх зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Нэг.Зарчмын санал:
Ж.Ганбаатар: 1.Улсын Их Хурлын гишүүн С.Чинзориг, Э.Бат-Амгалан, Х.Булгантуяа, О.Цогтгэрэл, Б.Энхбаяр /цаашид “Ажлын хэсэг” гэх/ нарын гаргасан, Төслийн 1 дүгээр зүйлийн 1.1 дэх хэсгийн “банк, эрх бүхий” гэсний өмнө “санхүүгийн зах зээлийн зохистой хөгжлийг дэмжих хүрээнд” гэж, “мөнгөн хадгаламж” гэсний өмнө “үзүүлэх” гэж нэмж, “үйл ажиллагаа үзүүлэхтэй” гэснийг “үйл ажиллагаатай” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
12


Татгалзсан:

  6


Бүгд:


18


66.7 хувийн саналаар дэмжигдлээ.

2.Ажлын хэсгийн гаргасан, Төслийн 3 дугаар зүйлийг доор дурдсанаар өөрчлөн найруулах:


“3 дугаар зүйл.Хуулийн үйлчлэх хүрээ

3.1.Энэ хуулиар банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг болон зээлийн үйл ажиллагаатай холбогдсон харилцааг зохицуулна.

3.2.Хуульд заасны дагуу хязгаарлагдмал хүрээнд үйлчилгээ үзүүлж байгаа этгээдийн мөнгөн хөрөнгийн шилжүүлгийн үйл ажиллагаатай холбогдсон харилцааг энэ хуулиар зохицуулна.” гэсэн саналыг дэмжье гэсэн санал хураалт явуулъя.

Зөвшөөрсөн: 
11


Татгалзсан:

  7


Бүгд:


18


61.1 хувийн саналаар дэмжигдлээ.

3.Ажлын хэсгийн гаргасан, Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагаанд баримтлах зарчим

4.1.Банк, эрх бүхий хуулийн этгээд нь иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдэд үзүүлэх мөнгөн хадгаламж, мөнгөн хөрөнгийн шилжүүлэг, зээлийн үйл ажиллагаанд дараах зарчмыг баримтална: 


4.1.1.үйл ажиллагааны нууцлал, аюулгүй, найдвартай байдлыг  хангах;


4.1.2.харилцагчид үйл ажиллагааны ерөнхий мэдээлэл, зөвлөгөөг өгч, ил тод байдлыг хангах;


4.1.3.талуудын тэгш оролцоог хангах;

4.1.4.хувийн ашиг сонирхлоо харилцагчийн ашиг сонирхлоос дээгүүр тавихгүй байх;

4.1.5.хууль тогтоомжид заасан шаардлага хангасан харилцагчид үйлчилгээ үзүүлэх.” гэсэн саналыг дэмжье гэсэн санал хураалт явуулъя.

Зөвшөөрсөн: 
11


Татгалзсан:

  7


Бүгд:


18


61.1 хувийн саналаар дэмжигдлээ.

4.Ажлын хэсгийн гаргасан, Төслийн 5 дугаар зүйлийг доор дурдсанаар өөрчлөн найруулах: 


“5 дугаар зүйл.Хуулийн нэр томьёоны тодорхойлолт 


5.1.Энэ хуульд хэрэглэсэн дараах нэр томьёог доор дурдсан утгаар ойлгоно:



5.1.1.“зээл” гэж банк, эрх бүхий хуулийн этгээдээс гэрээний үндсэн дээр тодорхой зориулалт, хугацаа, эргэж төлөгдөх нөхцөлтэйгээр хүүтэй буюу хүүгүй бусад этгээдэд аливаа хэлбэрээр олгосон мөнгөн хөрөнгийг; 
5.1.2.“үйл ажиллагааны ерөнхий нөхцөл” гэж банк, эрх бүхий хуулийн этгээдээс иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдэд үзүүлэх мөнгөн хадгаламж, мөнгөн хөрөнгийн шилжүүлэг, зээлийн үйл ажиллагаанд талуудын эдлэх эрх, хүлээх үүрэг, хариуцлага, үйл ажиллагааны нийтлэг зохицуулалтыг тусгасан баримт бичгийг;



5.1.3.“мөнгөн хадгаламж” /цаашид “Хадгаламж” гэх/ гэж гэрээний үндсэн дээр иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдээс банк, эрх бүхий хуулийн этгээдэд хадгалуулсан үндэсний мөнгөн тэмдэгт-төгрөг болон гадаад улсын мөнгөн тэмдэгтээр илэрхийлэгдэх мөнгөн хөрөнгийг; 

5.1.4.“харилцах данс” гэж гэрээний үндсэн дээр банк, цахим мөнгө гаргах зорилгоор төлбөрийн үйлчилгээ үзүүлэх зөвшөөрөл авсан этгээдээс харилцагчид төлбөрийн үйлчилгээ үзүүлэхээр нээсэн дансыг;



5.1.5.“хүү” гэж гэрээний үндсэн дээр мөнгөн хөрөнгийг ашигласны хариу төлбөр буюу үнийг;



Тайлбар: зээл, хадгаламжийн үнэ бөгөөд хөрөнгө эзэмшигчийн хувьд орлого, ашиглагчийн хувьд зардлыг ойлгоно.



5.1.6.“шилжүүлэг” гэж Үндэсний төлбөрийн системийн тухай хуулийн 5.1.18-д заасныг;

5.1.7.“эрх бүхий хуулийн этгээд” гэж хуульд заасны дагуу Монголбанкнаас төлбөрийн үйлчилгээ үзүүлэх, Санхүүгийн зохицуулах хорооноос хадгаламж болон зээлийн үйл ажиллагаа эрхлэх зөвшөөрөл авсан хуулийн этгээдийг;



5.1.8.“эцсийн өмчлөгч” гэж Мөнгө угаах болон терроризмыг санхүүжүүлэхтэй тэмцэх тухай хуулийн 3.1.6-д заасныг; 


5.1.9.“Монгол Улсын хууль тогтоомжийн дагуу эрх зүйн байдал нь тодорхойлогдсон этгээд” гэж хуулиар тусгайлан эрх, үүрэг нь тодорхойлогдож, хариуцлага хүлээдэг этгээдийг.” гэсэн саналыг дэмжье гэсэн санал хураалт явуулъя.

Зөвшөөрсөн: 
11


Татгалзсан:

  7


Бүгд:


18


61.1 хувийн саналаар дэмжигдлээ.
5.Ажлын хэсгийн гаргасан, Төслийн 6 дугаар зүйлд доор дурдсан агуулгатай 6.5, 6.6, 6.7, 6.8 дахь хэсэг нэмэх: 

“6.5.Банк, эрх бүхий хуулийн этгээд харилцагчаас зөвхөн гэрээнд тусгасан шимтгэл, хураамжийг төлүүлэх бөгөөд өөрийн үзүүлсэн нэг төрлийн үйлчилгээнд үйлчилгээний шимтгэл, хураамжийг давхардуулан авахгүй.

6.6.Банк, эрх бүхий хуулийн этгээд нь өөрийн бүтээгдэхүүн, үйлчилгээний шимтгэл, хураамжийн хувь, хэмжээг үндэслэлтэй тогтоох ба үүнд Монголбанк, Санхүүгийн зохицуулах хороо хяналт тавина.

6.7.Монголбанк, Санхүүгийн зохицуулах хороо өөрийн хянан зохицуулах чиг үүргийн хүрээнд банк, эрх бүхий хуулийн этгээдээс тогтоосон бүтээгдэхүүн, үйлчилгээний шимтгэл, хураамжийн хувь, хэмжээг бууруулахыг санал болгох, энэ саналыг хүлээж аваагүй тохиолдолд тухайн шимтгэл, хураамжийн хувь, хэмжээ тогтоосон шийдвэрийг хүчингүй болгох, энэ тухайгаа нийтэд мэдээлэх эрхтэй байна.
6.8.Банк, эрх бүхий хуулийн этгээд энэ хуульд заасан үйлчилгээний гэрээ байгуулах бүх үе шатанд харилцагчийн нууц гэж үзсэн мэдээллийг хадгалах, аливаа хэлбэрээр ашиглахгүй байх үүрэгтэй.” гэсэн саналыг дэмжье гэсэн санал хураалт явуулъя.

Зөвшөөрсөн: 
11


Татгалзсан:

  7


Бүгд:


18

61.1 хувийн саналаар дэмжигдлээ.
6.Ажлын хэсгийн гаргасан, Төслийн 7 дугаар зүйлийн 7.2 дахь хэсгийн “шилжүүлгийн баримт” гэснийг “шилжүүлэг” гэж, мөн хэсгийн болон 11 дүгээр зүйлийн 11.4 дэх хэсгийн “тоон” гэснийг “цахим” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
13

Татгалзсан:

  5

Бүгд:


18

72.2 хувийн саналаар дэмжигдлээ.
7.Ажлын хэсгийн гаргасан, Төслийн 8 дугаар зүйлийг доор дурдсанаар өөрчлөн найруулах:

“8 дугаар зүйл.Үйл ажиллагааны ерөнхий нөхцөл 

8.1.Энэ хуульд заасан банк, эрх бүхий этгээдийн хадгаламж болон зээл, төлбөрийн үйлчилгээ үзүүлэгчийн шилжүүлгийн үйл ажиллагаанд тавигдах шаардлагыг Монголбанк, Санхүүгийн зохицуулах хороо өөрийн хянан зохицуулах чиг үүргийн хүрээнд батална. 

8.2.Энэ зүйлд заасан үйл ажиллагааны ерөнхий нөхцөлд банк, эрх бүхий хуулийн этгээдээс иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдэд үзүүлэх хадгаламж, шилжүүлэг, зээлийн үйлчилгээний нөхцөл, талуудын эрх, үүрэг, хариуцлага, үйл ажиллагааны журмыг тусгасан байна.” гэсэн саналыг дэмжье гэсэн санал хураалт явуулъя.

Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.
8.Ажлын хэсгийн гаргасан, Төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах:

“9.1.Банк, эрх бүхий хуулийн этгээд хадгаламж, шилжүүлэг, зээлийн үйл  ажиллагаа эрхлэхдээ иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээд /цаашид “Харилцагч” гэх/-д Мөнгө угаах болон терроризмыг санхүүжүүлэхтэй тэмцэх тухай хуульд заасан баримт бичиг, журмыг баримтлан хадгаламж, харилцах, зээлийн данс нээж үйлчилгээ үзүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:

  7

Бүгд:


18

61.1 хувийн саналаар дэмжигдлээ.

9.Ажлын хэсгийн гаргасан, Төслийн 9 дүгээр зүйлийн гарчгийн “төлбөрийн” гэснийг “харилцах, зээлийн” гэж, мөн зүйлийн 9.5 дахь хэсгийн “төлбөрийн болон хадгаламжийн” гэснийг “хадгаламж, харилцах болон зээлийн” гэж, 9.7 дахь хэсгийн “10 хоногийн” гэснийг “ажлын 5 хоногийн” гэж, 9.8 дахь хэсгийн “Төлбөрийн үйлчилгээ үзүүлэгч” гэснийг “Банк” гэж, мөн зүйлийн 9.8.1 дэх заалтын “хүсэлтээ бичгээр” гэснийг “хүсэлт” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан:

  7

Бүгд:


18

61.1 хувийн саналаар дэмжигдлээ.

10.Ажлын хэсгийн гаргасан, Төслийн 9 дүгээр зүйлийн 9.2 дахь хэсгийн “иргэнд” гэсний өмнө “хуульд заасны дагуу” гэж, мөн зүйлийн 9.9 дэх хэсгийн “цахим” гэсний өмнө “энэ хуулийн 7.3-т зааснаас бусад тохиолдолд” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.

11.Ажлын хэсгийн гаргасан, Төслийн 9 дүгээр зүйлд доор дурдсан агуулгатай 9.2.4, 9.3.6 дахь заалт нэмэх:

“9.2.4.хуульд заасан бусад.


 9.3.6.хуульд заасан бусад.” гэсэн саналыг дэмжье гэсэн санал хураалт явуулъя.

Зөвшөөрсөн: 
13

Татгалзсан:

  5

Бүгд:


18

72.2 хувийн саналаар дэмжигдлээ.

12.Ажлын хэсгийн гаргасан, Төслийн 9 дүгээр зүйлийн 9.6 дахь хэсгийг доор дурдсанаар өөрчлөн найруулах:

“9.6.Харилцагч энэ хуулийн 9.5-д заасан мэдээллийг өгөхөөс татгалзсан бол үйл ажиллагааны ерөнхий нөхцөлд заасны дагуу банк, эрх бүхий хуулийн этгээд нь үйлчилгээ үзүүлэхээс татгалзах, дансыг хаах, холбогдох гэрээг цуцлах үүрэгтэй.” гэсэн саналыг дэмжье гэсэн санал хураалт явуулъя.

Зөвшөөрсөн: 
14

Татгалзсан:

  4

Бүгд:


18

77.8 хувийн саналаар дэмжигдлээ.
13.Ажлын хэсгийн гаргасан, Төслийн 10 дугаар зүйлийн 10.1 дэх хэсгийг доор дурдсанаар өөрчлөн найруулах:
“10.1.Банк, эрх бүхий хуулийн этгээд /цаашид “Хадгалагч” гэх/-ээс иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээд /цаашид “Хадгалуулагч” гэх/-д Мөнгө угаах болон терроризмыг санхүүжүүлэхтэй тэмцэх тухай хуульд заасан журам болон энэ хуулийн 8 дугаар зүйлд заасны дагуу батлагдсан үйл ажиллагааны ерөнхий нөхцөлийг баримтлан гэрээ байгуулж, хадгаламжийн үйлчилгээ үзүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн: 
15

Татгалзсан:

  3

Бүгд:


18

83.3 хувийн саналаар дэмжигдлээ.

14.Ажлын хэсгийн гаргасан, Төслийн 11 дүгээр зүйлийн 11.3 дахь хэсгийг доор дурдсанаар өөрчлөн найруулах:

“11.3.Хадгалагч хадгалуулагчтай байгуулах хадгаламжийн гэрээг хадгаламжийн дэвтэр, хадгаламжийн сертификат болон энэ хуулийн 7 дугаар зүйлд заасны дагуу цахим хэлбэрээр байгуулж болно.” гэсэн саналыг дэмжье гэсэн санал хураалт явуулъя.

Зөвшөөрсөн: 
14

Татгалзсан:

  4

Бүгд:


18

77.8 хувийн саналаар дэмжигдлээ.


15.Ажлын хэсгийн гаргасан, Төслийн 12 дугаар зүйлийг доор дурдсанаар өөрчлөн найруулах:

 “12 дугаар зүйл.Хадгаламжийн гэрээний хугацаа

12.1.Хадгаламжийн гэрээг тодорхой буюу тодорхой бус хугацаагаар байгуулна.
12.2.Тодорхой хугацаа зааж хадгалуулсан хадгаламжийг хугацаатай, тодорхой бус хугацаагаар хадгалуулсан хадгаламжийг хугацаагүй хадгаламж гэж тооцно.

12.3.Хадгаламжийн гэрээг тодорхой хугацаагаар байгуулсан бол уг хугацаа дууссаны дараа хадгалагч нь хадгалуулагчийн мөнгийг буцаан өгч, гэрээнд заасны дагуу хүү төлөх үүрэгтэй.

12.4.Хугацаатай хадгаламжийн гэрээг тохиролцсон хугацаанаас өмнө хадгалуулагчийн хүсэлтээр цуцлах, эсхүл зарлагын гүйлгээ хийх тохиолдолд хадгалуулсан хугацаанаас нь хамааруулан хадгаламжийн хүүг гэрээнд заасан хэмжээгээр бууруулна.

12.5.Хадгалагч хугацаагүй хадгаламжийн гэрээг зөвхөн иргэнтэй байгуулна. 
12.6.Гэрээнд өөрөөр заагаагүй бол хугацаатай хадгаламжийн гэрээний хугацаа дууссан боловч хадгалуулагч хадгалуулсан мөнгөө буцаан авах тухай, эсхүл гэрээг дахин сунгуулах шаардлага тавиагүй бол хадгалагч дараах арга хэмжээг авна.

12.6.1.иргэний хадгаламжийг хугацаагүй хадгаламжид тооцож, мөн хугацаанаас хүүг хугацаагүй хадгаламжийн хүүгийн адил хэмжээгээр бодно. 
12.6.2.хуулийн этгээд болон Монгол Улсын хууль тогтоомжийн дагуу эрх зүйн байдал нь тодорхойлогдсон этгээдийн хадгаламжийн дансыг гэрээнд заасан харилцах дансанд шилжүүлнэ.

12.7.Хугацаатай хадгаламжийн гэрээг хадгалагч нэг талын санаачилгаар өөрчлөх, хугацаанаас өмнө цуцлах эрхгүй.

12.8.Хадгалуулагч нь хадгалагчаас энэ зүйлийн 12.3, 12.7-д заасан үүргээ гүйцэтгээгүйгээс учирсан хохирлыг төлүүлэхээр шаардах эрхтэй.


12.9.Хадгаламжийн дансыг харилцах дансны зориулалтаар ашиглахгүй бөгөөд аливаа төлбөрийн хэрэгсэлтэй холбож үйлчилгээ үзүүлэхийг хориглоно.

12.10.Хадгаламж зээлийн хоршооноос энэ хуулийн 12.6-д заасныг хэрэгжүүлэхтэй холбоотой журмыг Санхүүгийн зохицуулах хороо баталж, хэрэгжилтэд хяналт тавина.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан Байнгын хорооны дарга Ж.Ганбаатар үг хэлж, Монголбанкны Хууль, эрх зүйн газрын Банк, санхүүгийн хэлтсийн дарга Ө.Мөнх-Ундрага хариулж, тайлбар хийв.
Зөвшөөрсөн: 
  9

Татгалзсан:

  9

Бүгд:


18

50.0 хувийн саналаар дэмжигдсэнгүй.
Улсын Их Хурлын гишүүн Х.Булгантуяагийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.
Ж.Ганбаатар: Улсын Их Хурлын гишүүн Х.Булгантуяагийн гаргасан горимын саналыг дэмжье гэсэн санал хураалт явуулъя.
Зөвшөөрсөн: 
10

Татгалзсан:

  8

Бүгд:


18

55.6 хувийн саналаар горимын санал дэмжигдлээ.

Ж.Ганбаатар: Горимын санал дэмжигдсэн тул дээрх 15 дахь саналыг дэмжье гэсэн санал хураалтыг дахин явуулъя.
Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.

16.Ажлын хэсгийн гаргасан, Төслийн 13 дугаар зүйлийг доор дурдсанаар өөрчлөн найруулах:

“13 дугаар зүйл.Мөнгөн хадгаламжийн хүү

13.1.Хадгалагч хуульд заасны дагуу хадгаламжийн хүү болон бусад нөхцөлийг нийтэд ил тод зарлах бөгөөд ийнхүү зарласан хүү, нөхцөлөөс аливаа хэлбэрээр өөрөөр тогтоон хадгалуулагчтай гэрээ байгуулахыг хориглоно. 

13.2.Хугацаатай хадгаламжийн хүүгийн хэмжээ нь гэрээнд өөрөөр заасан, эсхүл хадгалуулагчаас хадгаламжийн гэрээг хугацаанаас өмнө цуцалсан, хадгаламжийн данснаас хуульд заасан үндэслэлээр зарлагын гүйлгээ хийснээс бусад тохиолдолд анх тохиролцсон хэвээр байна. 

13.3.Хугацаагүй мөнгөн хадгаламжийн хүүгийн хэмжээг хадгалагчаас өөрчлөх тохиолдолд энэ тухай нийтэд мэдэгдсэнээс хойш 1 сарын дараа мөнгөн хадгаламжийн гэрээнд заасан хүүгийн хэмжээ өөрчлөгдсөнд тооцно. Ийнхүү өөрчлөгдсөнөөс хойших хугацаанд хийсэн аливаа орлогын хувьд хадгалагчаас өөрчлөн тогтоосон хэмжээгээр хүүг тооцно.

13.4.Энэ хуулийн 13.3-т заасны дагуу өөрчлөлт орсон хүүгийн хэмжээг хадгалуулагч зөвшөөрөхгүй бол нэмж хийсэн орлогын хувьд хадгалуулахаас татгалзаж болно.

13.5.Хадгаламжийн хүүгийн хэмжээг бодох, тооцох аргачлалыг Монголбанк, Санхүүгийн зохицуулах хороо хамтран баталж, хэрэгжилтэд хяналт тавина.” гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.

17.Ажлын хэсгийн гаргасан, Төслийн 14 дүгээр зүйлийн 14.2.2 дахь заалтын “хадгалуулагчийн” гэсний өмнө “хуульд зааснаас бусад тохиолдолд” гэж нэмж, мөн зүйлийн 14.1.9 дэх заалтын “барьцаалах” гэснийг “барьцаалуулах” гэж, мөн зүйлийн 14.1.11 дэх заалтын “талуудын харилцан тохиролцсон” гэснийг “хууль, гэрээнд заасан” гэж,  мөн зүйлийн 14.2.1 дэх заалтын “сертификат зэрэг үнэт цаас” гэснийг “хадгаламжийн сертификат” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.

18.Ажлын хэсгийн гаргасан, Төслийн 15 дугаар зүйлийн 15.2 дахь хэсгийг доор дурдсанаар өөрчлөн найруулах:

“15.2.Хадгалуулагч нь хадгаламжийн сертификат авсан бол энэ хуулийн 15.1-д заасан данс нээхгүй байж болно.” гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан:

  7

Бүгд:


18

61.1 хувийн саналаар дэмжигдлээ.

19.Ажлын хэсгийн гаргасан, Төслийн 17 дугаар зүйлийг доор дурдсанаар өөрчлөн найруулах:

“17 дугаар зүйл.Шилжүүлэг гүйцэтгэх

17.1.Банк, эрх бүхий хуулийн этгээд нь харилцагчтай байгуулсан гэрээ, түүний даалгавар, зөвшөөрлийг үндэслэн шилжүүлгийг гүйцэтгэнэ. 

17.2.Банк, эрх бүхий хуулийн этгээд нь харилцагчийн шилжүүлгийг гүйцэтгэхдээ төлбөрийн даалгаврыг шалгасны үндсэн дээр харилцагчийн мөнгөн хөрөнгийн дүнд багтаан шилжүүлгийг гүйцэтгэнэ.

17.3.Төлбөрийн даалгавар нь бичгийн болон цахим хэлбэртэй байж болно.
17.4.Банк, эрх бүхий хуулийн этгээд харилцагчаас хүлээн авсан төлбөрийн даалгаврыг хуульд өөрөөр заагаагүй бол хүлээн авсан дэс дарааллыг баримтлан Монголбанкнаас баталсан журамд заасан хугацаанд шилжүүлгийг гүйцэтгэнэ.

17.5.Банк, эрх бүхий хуулийн этгээдээр дамжуулан гүйцэтгэх хадгаламж, зээл, харилцах дансны орлого, зарлагын гүйлгээ нь бэлэн болон бэлэн бус хэлбэртэй байж болно.

17.6.Шилжүүлгийг хуульд заасны дагуу Монголбанкнаас зөвшөөрсөн биет, биет бус төлбөрийн хэрэгслээр гүйцэтгэж болно. 

17.7.Төлбөрийн нэхэмжлэлээр хийх төлбөрийг гагцхүү төлбөр хариуцагчийн мөнгөн хөрөнгийг зарцуулах эрх бүхий этгээдийн зөвшөөрлөөр гүйцэтгэнэ. Векселиэр хийх  шилжүүлгийг Векселийн тухай хуулиар зохицуулна.

17.8.Банк, эрх бүхий хуулийн этгээд өөрийн алдаатай хийсэн аливаа шилжүүлгийг залруулж, харилцагчийг хохиролгүй болгоно.

17.9.Энэ хуулийн 17.4-д заасан хугацаанд шилжүүлгийг хүндэтгэн үзэх шалтгаангүйгээр гүйцэтгээгүйгээс үүссэн хохирлыг банк, эрх бүхий хуулийн этгээд хариуцна. 

17.10.Харилцагчийн хүсэлтээр банк, эрх бүхий хуулийн этгээд нь гүйлгээ хийгдсэн дансны хуулгыг харилцагчид өгнө.

17.11.Үндэсний төлбөрийн системийн тухай хуульд заасны дагуу Монголбанк төлбөрийн даалгавар, шилжүүлэгтэй холбогдох харилцааг зохицуулах журам, заавар баталж, шийдвэр гаргаж, хэрэгжилтэд хяналт тавина.” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18

72.2 хувийн саналаар дэмжигдлээ.

20.Ажлын хэсгийн гаргасан, Төслийн 18 дугаар зүйлийн гарчиг болон уг зүйлд тусгасан “Төлбөрийн” гэснийг тухай бүр “Харилцах” гэж, мөн зүйлийн 18.4 дэх хэсгийн “зарцуулалт” гэснийг “зарлагын гүйлгээ” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18

72.2 хувийн саналаар дэмжигдлээ.

21.Ажлын хэсгийн гаргасан, Төслийн 21 дүгээр зүйлийн 21.1 дэх хэсгийн “олгосноор” гэсний өмнө “зээл” гэж нэмж, “Зээлийн харилцаа” гэснийг “Зээлийн ашигласан хугацаа нь” гэж, мөн зүйлийн 21.5 дахь хэсгийн “төлбөрийн” гэснийг “зээлийн” гэж, мөн зүйлийн 21.9 дэх хэсгийн “Зээлдэгч зээлээ төлсөн эсхүл” гэснийг “Зээлдэгч барьцаат зээлээ төлсөн эсхүл хууль, гэрээнд заасны дагуу” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
  3

Татгалзсан:

15

Бүгд:


18


16.7 хувийн саналаар дэмжигдсэнгүй.

Байнгын хорооны дарга Ж.Ганбаатар Улсын Их Хурлын гишүүдийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалгах горимын санал гаргав.

Ж.Ганбаатар:  Байнгын хорооны дарга Ж.Ганбаатарын гаргасан горимын саналыг дэмжье гэсэн санал хураалт явуулъя.
Зөвшөөрсөн: 
  1

Татгалзсан:

17

Бүгд:


18


5.6 хувийн саналаар горимын санал дэмжигдсэнгүй.


Байнгын хорооны дарга Ж.Ганбаатар Улсын Их Хурлын гишүүдийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалгах горимын саналыг дахин гаргав.

Ж.Ганбаатар:  Байнгын хорооны дарга Ж.Ганбаатарын гаргасан горимын саналыг дэмжье гэсэн санал хураалтыг дахин явуулъя.
Зөвшөөрсөн: 
11

Татгалзсан:

  7

Бүгд:


18


61.1 хувийн саналаар горимын санал дэмжигдлээ.

Ж.Ганбаатар: Горимын санал дэмжигдсэн тул дээрх 21 дэх саналыг дэмжье гэсэн санал хураалтыг дахин явуулъя.

Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.
22.Ажлын хэсгийн гаргасан, Төслийн 21 дүгээр зүйлийн 21.8 дахь хэсгийг доор дурдсанаар өөрчлөн найруулах:

“21.8.Зээлийг гэрээнд заасан зориулалтаар нь ашиглана. Олгосон зээлийн ашиглалтыг зээлдүүлэгч шалгаж, зээлдэгч зээлийг зориулалтын дагуу ашиглаагүй тохиолдолд гэрээг нэг талын санаачилгаар цуцалж, олгосон зээлийг нэн даруй буцаан төлөхийг шаардана.” гэсэн саналыг дэмжье гэсэн санал хураалт явуулъя.
Зөвшөөрсөн: 
14

Татгалзсан:

  4

Бүгд:


18


77.8 хувийн саналаар дэмжигдлээ.

23.Ажлын хэсгийн гаргасан, Төслийн 21 дүгээр зүйлийн 21.10, 21.11, 21.12 дахь хэсгийг доор дурдсанаар өөрчлөн найруулж, дугаарыг өөрчлөх: 

“21.10.Банкнаас олгох зээлийн үйл ажиллагаатай холбоотой журмыг Монголбанк, эрх бүхий хуулийн этгээдээс олгох зээлийн үйл ажиллагаатай холбоотой журмыг Санхүүгийн зохицуулах хороо баталж, хэрэгжилтэд хяналт тавина.”

21.11.Банкнаас олгох зээлийн барьцаа хөрөнгийн үнэлгээтэй холбоотой журмыг Монголбанк, санхүү, төсвийн асуудал эрхэлсэн төрийн захиргааны төв байгууллага, эрх бүхий хуулийн этгээдээс олгох зээлийн барьцаа хөрөнгийн үнэлгээтэй холбоотой журмыг Санхүүгийн зохицуулах хороо, санхүү, төсвийн асуудал эрхэлсэн төрийн захиргааны төв байгууллага хамтран баталж, хэрэгжилтэд хяналт тавина. 

21.12.Гадаад валютын орлогын эх үүсвэртэй эсхүл ханшийн эрсдэлээс хамгаалагдсан этгээдэд гадаад валютын зээл олгож болно.” гэсэн саналыг дэмжье гэсэн санал хураалт явуулъя.
Зөвшөөрсөн: 
14

Татгалзсан:

  4

Бүгд:


18


77.8 хувийн саналаар дэмжигдлээ.

24.Ажлын хэсгийн гаргасан, Төсөлд доор дурдсан агуулгатай 21.13, 21.14, 21.15, 21.16 дахь хэсэг нэмэх:
“21.13.Зээлдэгчийн эд хөрөнгийн байдал доройтож зээлийг буцаан төлөх чадваргүй болох нөхцөл байдал бий болохоор эсхүл болсон бол зээлдүүлэгч зээл олгохоос татгалзах эсхүл олгосон зээлийг буцаан шаардах эрхтэй.


21.14.Зээлдэгч хуулийн этгээд нь олгосон зээлийг өөрийн санхүүгийн тайланд тусгаж энэ талаар мэдээллийг зээлдүүлэгчид өгөх үүрэгтэй. Монгол Улсын хууль тогтоомжийн дагуу эрх зүйн байдал нь тодорхойлогдсон этгээд хуулиар санхүүгийн тайлан гаргах үүрэг хүлээсэн бол энэ хэсэг нэгэн адил хамаарна.

21.15.Зээлдүүлэгч анх зээл олгохдоо зээлдэгчээр зээлийн хүүг урьдчилан төлүүлэхийг хориглоно.

21.16.Зээлдүүлэгч нь баталгаа гаргагчтай Иргэний хуулийн 234 дүгээр зүйлд заасан шаардлагын дагуу гэрээ байгуулна.” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

25.Ажлын хэсгийн гаргасан, Төслийн 22 дугаар зүйлийн 22.2.4 дэх заалтын “зориулалт” гэсний дараа “, зээл олгох хэлбэр” гэж нэмж, мөн зүйлийн 22.2.2 дахь заалтын “валютын” гэснийг “мөнгөн тэмдэгтийн” гэж, мөн зүйлийн 22.5 дахь хэсгийн “Гэрээнд заасны дагуу зээлийн төлбөрийг бүхэлд нь буцаан дуудах” гэснийг “Энэ хуулийн 21.8-д заасан” гэж, мөн зүйлийн 22.7 дахь хэсгийн “төлбөр тооцоо” гэснийг “шилжүүлэг” гэж тус тус өөрчлөх гэсэн саналыг дэмжье гэсэн санал хураалт явуулъя.
Дээрх саналтай холбогдуулан Байнгын хорооны дарга Ж.Ганбаатар үг хэлэв.

Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

26.Ажлын хэсгийн гаргасан, Төслийн 22 дугаар зүйлд доор дурдсан агуулгатай 22.2.11 дэх заалт нэмэх:  

“22.2.11.Зээлдүүлэгч, зээлдэгчийн эрх, үүрэг хариуцлага;” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

27.Ажлын хэсгийн гаргасан, Төслийн 23 дугаар зүйлийг доор дурдсанаар өөрчлөн найруулах:

“23 дугаар зүйл.Зээлийн хүү 

23.1.Зээлийн хүүг зээлийг ашигласан хугацаагаар тооцно. 
23.2.Зээлдэгч зээлийг гэрээнд заасны дагуу төлөөгүй эсхүл хууль, гэрээнд заасан үндэслэлээр зээлдүүлэгчийн нэг талын санаачилгаар зээлийн гэрээг хугацаанаас өмнө цуцалсан бол зээлийг бүрэн эргүүлэн төлөх хүртэл хугацаанд зээлийн үндсэн хүү, гэрээнд заасан бол нэмэгдүүлсэн хүү төлнө.

23.3.Зээлийн хүүгийн хэмжээг бодох, тооцох аргачлалыг Монголбанк, Санхүүгийн зохицуулах хороо хамтран баталж, хэрэгжилтэд хяналт тавина.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан Байнгын хорооны дарга Ж.Ганбаатар үг хэлэв.

Зөвшөөрсөн: 
12
Татгалзсан:

  6

Бүгд:


18


66.7 хувийн саналаар дэмжигдлээ.

28.Ажлын хэсгийн гаргасан, Төслийн 24 дүгээр зүйлийн 24.1 дэх хэсгийн “зээлдэгч бүрийн нэр дээр” гэснийг “зээл бүрт” гэж, мөн зүйлийн 24.2.8 дахь заалтын “банкнаас” гэснийг “зээлдүүлэгчээс” гэж өөрчилж, мөн зүйлийн 24.2.5 дахь заалтын “этгээд бол” гэсний дараа “орлогын талаарх мэдээлэл, хуульд заасны дагуу татварын байгууллагад тайлагнасан” гэж, мөн зүйлийн 24.2.9 дэх заалтын “зээлдүүлэгчээс” гэсний өмнө “үйл ажиллагааны ерөнхий нөхцөлд заасан болон” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

29.Ажлын хэсгийн гаргасан, Төслийн 24 дүгээр зүйлийн 24.3, 24.5, 24.6  дахь хэсгийг доор дурдсанаар өөрчлөн найруулах:

“24.3.Энэ хуулийн 21.11-д заасан журмын дагуу зээлийн үүргийн гүйцэтгэлд барьцаалах эд хөрөнгийн тодорхойлолтод зээлдэгчээс барьцаалж байгаа эд хөрөнгийг зээлдүүлэгч эсхүл түүнээс томилогдсон хөрөнгийн үнэлгээчин газар дээр нь очиж, нэг бүрчлэн үзэж өгсөн үнэлэлт, дүнг тусгасан байна. Зээлийн үүргийн гүйцэтгэлд барьцаалсан эд хөрөнгийг шалгасан баримтад дээрх тодорхойлолтыг үндэслэн уг хөрөнгийн бүрэн бүтэн байдал, үнэ, чанар зэргийг бичнэ. 

24.5.Зээлийн ашиглалтыг шалгасан баримт бичигт авсан зээлээ зориулалтын дагуу үр дүнтэй ашиглаж байгаа эсэхийг тодорхой тоо хэмжээ, үнийн дүн зэрэг үзүүлэлтээр энэ хуулийн 21.11-д заасан журмын дагуу тодорхойлж бичнэ.

24.6.Зээлдүүлэгч нь зээлдэгчээс зээлийн үйл ажиллагаатай холбоотойгоос бусад баримт бичиг, мэдээлэл шаардахыг хориглоно. Энэ хэсэгт хуульд заасны дагуу харилцагчийг таньж мэдэх үйл ажиллагааны хүрээнд шаардах баримт бичиг, мэдээлэл хамаарахгүй.” гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18


66.7 хувийн саналаар дэмжигдлээ.

30.Ажлын хэсгийн гаргасан, Төслийн 25 дугаар зүйлийн 25.4 дэх хэсгийг доор дурдсанаар өөрчлөн найруулах:

“25.4.Батлан даагч, баталгаа гаргагч нь санхүүгийн хувьд уг зээлийн төлбөрийн үүргийг гүйцэтгэх чадвартай, эд хөрөнгөтэй этгээд байна. Батлан даагч, баталгаа гаргагчийн санхүүгийн чадварын талаар харилцагч банк, эрх бүхий хуулийн этгээд, улсын бүртгэлд бүртгэсэн байгууллага тодорхойлолт гаргаж болно.” гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан:

  7

Бүгд:


18


61.1 хувийн саналаар дэмжигдлээ.

31.Ажлын хэсгийн гаргасан, Төслийн 28 дугаар зүйлийн 28.2 дахь хэсгийн “Зээлийн гэрээнд өөрөөр заагаагүй” гэснийг “Гэрээнд заасан” гэж, мөн хэсгийн “маргалдах” гэснийг “маргах” гэж тус тус  өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18


66.7 хувийн саналаар дэмжигдлээ.

32.Ажлын хэсгийн гаргасан, Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:

“29.1.Зээлдүүлэгч олгосон зээлдээ судалгаа хийж, зээлийнхээ үлдэгдлийг  хууль, журамд заасны дагуу ангилж, харгалзах эрсдэлийн сан байгуулна.” гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18


66.7 хувийн саналаар дэмжигдлээ.

33.Ажлын хэсгийн гаргасан, Төслийн 30 дугаар зүйлийг доор дурдсанаар өөрчлөн найруулах:
“30 дугаар зүйл.Банк, эрх бүхий хуулийн этгээдийн хадгаламж, шилжүүлэг, зээлийн үйл ажиллагаанд хяналт тавих

30.1.Банкны хадгаламж, зээлийн үйл ажиллагаа, банк, эрх бүхий хуулийн этгээдийн шилжүүлгийн үйл ажиллагаанд Монголбанк, эрх бүхий хуулийн этгээдийн хадгаламж болон зээлийн үйл ажиллагаанд Санхүүгийн зохицуулах хороо өөрийн хянан зохицуулах чиг үүргийн хүрээнд шийдвэр гаргаж хэрэгжилтэд хяналт тавина.” гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18


66.7 хувийн саналаар дэмжигдлээ.

34.Ажлын хэсгийн гаргасан, Төслийн 9 дүгээр зүйлийн 9.11 дэх хэсэг, 14 дүгээр зүйлийн 14.1.4, 14.1.10 дахь заалт, 18 дугаар зүйлийн 18.5 дахь хэсэг, 22 дугаар зүйлийн 22.3 дахь хэсэг, 28 дугаар зүйлийн 28.3 дахь хэсэг, 19, 20, 32 дугаар зүйлийг тус тус хасах гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

35.Ажлын хэсгийн гаргасан, Төслийн 32 дугаар зүйлийн 32.1 дэх хэсгийг доор дурдсанаар өөрчлөн найруулах: 

“32.1.Энэ хуулийг 2021 оны 07 дугаар сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.
Зөвшөөрсөн: 
14

Татгалзсан:

  4

Бүгд:


18


77.8 хувийн саналаар дэмжигдлээ.

Хоёр.Найруулгын санал:
Ж.Ганбаатар: Ажлын хэсгийн гаргасан, Төслийн 2 дугаар зүйлийн 2.1 дэх хэсгийн “Банк бус санхүүгийн үйл ажиллагааны тухай”, “Хөдлөх эд хөрөнгө болон эдийн бус хөрөнгийн барьцааны тухай” гэсний дараа  “хууль”  гэж, 6 дугаар зүйлийн 6.1 дэх хэсгийн “ерөнхий нөхцөлийг” гэсний өмнө “үйл ажиллагааны” гэж тус тус нэмж, мөн зүйлийн 6.2 дахь хэсгийн “шилжүүлэг” гэснийг хасаж, мөн хэсгийн “иргэн, хуулийн этгээдэд” гэснийг “харилцагчид” гэж, 6.3 дахь хэсгийн “иргэн, хуулийн этгээдийг” гэснийг “харилцагчийг” гэж, 7 дугаар зүйлийн 7.1 дэх хэсгийн “заасан журмаар” гэснийг “заасны дагуу” гэж, мөн хэсгийн “данс эзэмшигчид” гэснийг “харилцагчид” гэж өөрчлөн, 9 дүгээр зүйлийн өмнөх “ХОЁРДУГААР БҮЛЭГ” “Хадгаламж, төлбөрийн данс” гэснийг, 14 дүгээр зүйлийн 14.2.6 дахь заалтын “харилцагчийн” гэснийг, 16 дугаар зүйлийн 16.1 дэх хэсгийн “(Иргэний үнэмлэх)” гэснийг, Дөрөвдүгээр бүлгийн гарчгийн “БАНК, ЭРХ БҮХИЙ ХУУЛИЙН ЭТГЭЭДИЙН” гэснийг, 22 дугаар зүйлийн 22.2.9 дэх заалтын “гэрээгээр” гэснийг, 31 дүгээр зүйлийн 31.1 дэх хэсгийн “хүн, хуулийн” гэснийг тус тус хасах гэсэн саналыг дэмжье гэсэн санал хураалт явуулъя.
Зөвшөөрсөн: 
14

Татгалзсан:

  4

Бүгд:


18


77.8 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Ж.Ганбаатар: 1.Улсын Их Хурлын гишүүн Х.Ганхуягийн гаргасан, “Аливаа дансан дахь мөнгөн хөрөнгийн талаарх мэдээллийг эзэмшигчийн зөвшөөрөлгүйгээр бусдад мэдээлэхийг хориглоно.” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

2.Улсын Их Хурлын гишүүн Х.Ганхуягийн гаргасан, “Данс хаах, битүүмжлэх эрхийг зөвхөн хууль хяналтын байгууллагын зөвшөөрлийг үндэслэн хааж болно.” гэсэн саналыг дэмжье гэсэн санал хураалт явуулъя.
Дээрх саналтай холбогдуулан ажлын хэсгийн ахлагч, Улсын Их Хурлын гишүүн С.Чинзориг, Монголбанкны Тэргүүн дэд ерөнхийлөгч Г.Дөлгөөн нар тайлбар хийж, Улсын Их Хурлын гишүүн Х.Ганхуяг өөрийн гаргасан 1, 2 дугаар саналаа татаж авав.

3.Улсын Их Хурлын гишүүн Х.Ганхуягийн гаргасан, Төслийн 22.4 дэх хэсгийн “нэмэгдүүлэх хүү” гэснийг хасах гэсэн саналыг дэмжье гэсэн санал хураалт явуулъя.
Дээрх саналтай холбогдуулан Монголбанкны Хууль, эрх зүйн газрын захирал Д.Аюуш тайлбар хийв.

Зөвшөөрсөн: 
  8

Татгалзсан:

10

Бүгд:


18


44.4 хувийн саналаар дэмжигдсэнгүй.

4.Улсын Их Хурлын гишүүн Ж.Ганбаатарын гаргасан, Төслийн 13 дугаар зүйлд “харилцах дансны үлдэгдэлд тооцох хүүгийн хэмжээг эдийн засгийн нөхцөл байдлыг харгалзан Монголбанк, Санхүүгийн зохицуулах хороо, төсвийн асуудал эрхэлсэн төрийн захиргааны байгууллага хамтран тогтооно” гэсэн заалт нэмэх гэсэн саналыг дэмжье гэсэн санал хураалт явуулъя.
Улсын Их Хурлын гишүүн Ж.Ганбаатар саналаа тайлбарлаж, үг хэлэв.

Зөвшөөрсөн: 
11
Татгалзсан:

  7

Бүгд:


18


61.1 хувийн саналаар дэмжигдлээ.
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийг дагаж мөрдөх журмын тухай хуулийн төслийн талаарх зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Ж.Ганбаатар: 1.Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Харилцагч, банк, эрх бүхий хуулийн этгээд өөрийн үйл ажиллагааг нэн даруй Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуульд нийцүүлэх, холбогдох гэрээний нөхцөлд өөрчлөлт оруулах, тус хуулиар тавьсан шаардлагыг хангах арга хэмжээг авч хэрэгжүүлнэ.” гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан:

  7

Бүгд:


18


61.1 хувийн саналаар дэмжигдлээ.

2.Ажлын хэсгийн гаргасан, Төслийн 2 дугаар зүйлийг хасах гэсэн саналыг дэмжье гэсэн санал хураалт явуулъя.
Зөвшөөрсөн: 
  9

Татгалзсан:

  9

Бүгд:


18


50.0 хувийн саналаар дэмжигдсэнгүй.


Байнгын хорооны дарга Ж.Ганбаатар Улсын Их Хурлын гишүүдийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалгах горимын санал гаргав.

Ж.Ганбаатар:  Байнгын хорооны дарга Ж.Ганбаатарын гаргасан горимын саналыг дэмжье гэсэн санал хураалт явуулъя.
Зөвшөөрсөн: 
10

Татгалзсан:

  8

Бүгд:


18


55.6 хувийн саналаар горимын санал дэмжигдлээ.
Ж.Ганбаатар: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.
Зөвшөөрсөн: 
11

Татгалзсан:

  7

Бүгд:


18


61.1 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Ж.Ганбаатар: 1.Ажлын хэсгийн гаргасан, Төсөлд тусгасан “11.8.Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг” гэснийг хасаж, төслийн 1 дүгээр зүйл буюу 11.8 дугаар зүйлийн гарчгийн “төлбөр тооцоо” гэснийг  “мөнгөн хөрөнгийн шилжүүлэг” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

2.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлийн 1.4 дэх заалтын “хугацаатай мөнгөн хадгаламжийн” гэсний өмнө “Хуульд зааснаас бусад тохиолдолд” гэж нэмж, мөн зүйлийн 1.5 дахь заалтын “хадгалуулагч нь” гэснийг “Хадгалуулагчийн” гэж, “итгэмжлэгдэгчээр” гэснийг “итгэмжлэгчээр” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан:

  7

Бүгд:


18


61.1 хувийн саналаар дэмжигдлээ.

3.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлийн 1.6, 1.7 дахь заалтыг доор дурдсанаар өөрчлөн найруулах:  
“1.6.Хадгалагч хуульд заасны дагуу хадгаламжийн хүү болон бусад нөхцөлийг нийтэд ил тод зарлах үүргээ биелүүлээгүй; 

1.7.Хадгаламжийн дансыг харилцах дансны зориулалтаар ашиглахгүй бөгөөд аливаа төлбөрийн хэрэгсэлтэй холбож үйлчилгээ үзүүлэхийг хориглосныг зөрчсөн;” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

4.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлд доор дурдсан агуулгатай 1.8 дахь заалт нэмэх:
“1.8.Хадгалуулагч нас барсан болон нас барсан гэж зарлагдсан тохиолдолд хадгалагч хадгаламжийг хууль ёсны буюу гэрээслэлээр өв залгамжлах, эрх бүхий этгээдэд олгох эсхүл тухайн хадгаламжийн гэрээг түүний нэр дээр шинэчлэн хийгээгүйгээс түүнд хохирол учруулсан бол учруулсан хохирол, нөхөн төлбөрийг гаргуулж хүнийг арван мянган нэгжтэй тэнцэх хэмжээний төгрөгөөр, хуулийн этгээдийг нэг зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

5.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлд доор дурдсан агуулгатай 2.5, 2.6, 2.8 дахь заалт нэмэх: 
“2.5.Хадгаламжийн гэрээ байгуулах үедээ өөрийн үйл ажиллагаатай холбоотой үнэн зөв мэдээллийг өгөх;


2.6.Хугацаагүй хадгаламжийн гэрээг зөвхөн иргэнтэй байгуулах;
2.8.Банк, эрх бүхий хуулийн этгээд нийтэд ил тод зарласан хүүгээс аливаа хэлбэрээр өөрөөр тогтоон хадгалуулагчтай гэрээ байгуулсан бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18


66.7 хувийн саналаар дэмжигдлээ.

6.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлийн 2.5 дахь заалтын “дөрвөн зуун” гэснийг “хорин мянган” гэж, “дөрвөн мянган” гэснийг “хоёр зуун мянган” гэж тус тус өөрчилж, дугаарыг 2.7 болгон өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
10

Татгалзсан:

  8

Бүгд:


18


55.6 хувийн саналаар дэмжигдлээ.

7.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлийн 3 дахь хэсгийн гарчгийн “төлбөр тооцооны” гэснийг “мөнгөн хөрөнгийн шилжүүлгийн” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

8.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлд доор дурдсан агуулгатай 3.1, 3.6 дахь заалт нэмэх:
“3.1.Харилцагчтай байгуулсан гэрээ, түүний даалгавар, зөвшөөрлийг үндэслэн шилжүүлгийг гүйцэтгэх;

3.6.Талуудын харилцан тохиролцсон бусад үүргийг биелүүлээгүйгээс харилцагчид хохирол учруулсан бол учруулсан хохирол, нөхөн төлбөрийг гаргуулж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.

9.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлийн 3.2, 3.3, 3.4 дэх заалтыг доор дурдсанаар өөрчлөн найруулж, дугаарыг өөрчлөх:
“3.2.Мөнгөн хөрөнгийн шилжүүлгийг гүйцэтгэхдээ төлбөрийн даалгаврыг шалгах;

3.3.Мөнгөн хөрөнгийн шилжүүлгийг хуульд өөрөөр заагаагүй бол хүлээн авсан дэс дарааллыг баримтлан гүйцэтгэх;

3.4.Монголбанкнаас баталсан төлбөрийн даалгавар, мөнгөн хөрөнгийн шилжүүлэгтэй холбогдох харилцааг зохицуулсан журам, заавар, шийдвэрийг хэрэгжүүлэх;” гэсэн саналыг дэмжье гэсэн санал хураалт явуулъя.
Зөвшөөрсөн: 
14

Татгалзсан:

  4

Бүгд:


18


77.8 хувийн саналаар дэмжигдлээ.

10.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлийн 4 дэх хэсгийг доор дурдсанаар өөрчлөн найруулах:
“4.Банк, мөнгөн хөрөнгийн шилжүүлгийн үйл ажиллагаа эрхлэх эрх бүхий хуулийн этгээд харилцагчийн харилцах дансны үлдэгдэлд хүү тооцож олгосон, төлбөрийн даалгаврыг дарагдуулсан эсхүл гүйлгээг саатуулсан бол учруулсан хохирол, нөхөн төлбөрийг гаргуулж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18


72.2 хувийн саналаар дэмжигдлээ.


Дээрх саналыг найруулгын засвартайгаар авлаа.

11.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлд доор дурдсан агуулгатай 5 дахь хэсэг нэмэх:

 “5.Банк, зээлийн үйл ажиллагаа эрхлэх эрх бүхий хуулийн этгээд:

5.1.зээлдүүлэгч нь зээлийн хүүгийн хэмжээ, хугацаа болон бусад нөхцөлийг тогтоон нийтэд мэдээлэх үүргээ биелүүлээгүй;

5.2.зээл олгохдоо зээлийн хүүг зээлдэгчээр урьдчилан төлүүлсэн;
5.3.зээлийн гэрээгээр харилцан тохиролцсон үүргээ биелүүлээгүй;
5.4.гадаад валютаар зээл хүссэн зээлдэгчид ханшийн эрсдэлийн талаарх зөвлөмж, мэдээллийг өгөөгүй;

5.5.гадаад валютын эх үүсвэргүй эсхүл ханшийн эрсдэлээс хамгаалагдаагүй этгээдэд гадаад валютын зээл олгосон; 

5.6.зээл бүрт хувийн хэрэг нээж, хувийн хэргийн бүрдүүлбэрийг хангаагүй;
5.7.зээлдэгч барьцаат зээлээ төлсөн эсхүл хууль, гэрээнд заасны дагуу зээлийн гэрээний үүрэг дуусгавар болсон тохиолдолд зээлдүүлэгч зээлдэгчийн зээлийн дансыг хааж, зээлийн барьцаа хөрөнгийг чөлөөлж, энэ талаар эрхийн улсын бүртгэлийн байгууллагад мэдэгдэх үүргээ биелүүлээгүй;

5.8.зээлдэгчээс харилцагчийг таньж мэдэх, зээлийн үйл ажиллагаатай холбоотойгоос бусад баримт бичиг, мэдээлэл шаардсан;  
5.9.Монголбанк, Санхүүгийн зохицуулах хорооноос баталсан зээлийн үйл ажиллагаа, Монголбанк, Санхүүгийн зохицуулах хороо, санхүү, төсвийн асуудал эрхэлсэн төрийн захиргааны төв байгууллагаас баталсан барьцаа хөрөнгийн үнэлгээтэй холбоотой журамд заасан үүргээ биелүүлээгүй, зээлийн хүү бодох, тооцох аргачлалыг зөрчсөн бол учруулсан хохирол, нөхөн төлбөрийг гаргуулж, тухайн зөрчил гаргасан үйлдлээс олсон орлогыг хурааж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан:

  7

Бүгд:


18


61.1 хувийн саналаар дэмжигдлээ.

12.Ажлын хэсгийн гаргасан, Төслийн 1 дүгээр зүйлд доор дурдсан агуулгатай 6 дахь хэсэг нэмэх:

“6.Хүн, хуулийн этгээд хуульд заасан зээлийн батлан даалт, баталгаа, барьцаалсан эд хөрөнгийн талаарх баримт бичгийг хуурамчаар бүрдүүлсэн нь гэмт хэргийн шинжгүй бол учруулсан хохирол, нөхөн төлбөрийг гаргуулж, тухайн зөрчил гаргасан үйлдлээс олсон орлогыг хурааж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.
Зөвшөөрсөн: 
10
Татгалзсан:

  8

Бүгд:


18


55.6 хувийн саналаар дэмжигдлээ.

13.Ажлын хэсгийн гаргасан, Төслийн 1 дүгээр зүйл буюу 11.8 дугаар зүйлд доор дурдсан агуулгатай 7 дахь хэсэг нэмэх:

“7.Банк, эрх бүхий хуулийн этгээд харилцагчаас зөвхөн гэрээнд тусгасан шимтгэл, хураамж, хөлсийг төлүүлэх, өөрийн үзүүлсэн нэг төрлийн үйлчилгээнд үйлчилгээний шимтгэл, хураамж, хөлсийг давхардуулан авахгүй байх, гэрээ байгуулах бүх үе шатанд харилцагчийн нууц гэж үзсэн мэдээллийг хадгалах, аливаа хэлбэрээр ашиглахгүй байх, дансгүй, эсхүл санхүүгийн тогтвортой харилцаа үүсгээгүй этгээдэд цахим хэлбэрээр аливаа данс нээхийг хориглосныг зөрчсөнөөс харилцагчид хохирол учруулсан бол учруулсан хохирол, нөхөн төлбөрийг гаргуулж, хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан:

  7

Бүгд:


18


61.1 хувийн саналаар дэмжигдлээ.

14.Ажлын хэсгийн гаргасан, Төсөлд доор дурдсан агуулгатай 2 дугаар зүйл нэмэх:
“2 дугаар зүйл.Энэ хуулийг Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай /Шинэчилсэн найруулга/ хууль хүчин төгөлдөр болсон өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Банкин дахь мөнгөн хадгаламжийн даатгалын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Ж.Ганбаатар: 1.Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Банкин дахь мөнгөн хадгаламжийн даатгалын тухай хуулийн 2 дугаар зүйлийн 2.1 дэх хэсгийн “төлбөр тооцоо” гэснийг “мөнгөн хөрөнгийн шилжүүлэг” гэж, 3 дугаар зүйлийн 3.1.4 дэх заалтын “хадгаламж” гэснийг “даатгагдах хадгаламж” /цаашид “хадгаламж” гэх/ гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.
Зөвшөөрсөн: 
13

Татгалзсан:

  5

Бүгд:


18

72.2 хувийн саналаар дэмжигдлээ.

2.Ажлын хэсгийн гаргасан, Төслөөс “Банкин дахь мөнгөн хадгаламжийн даатгалын тухай хуулийн 3 дугаар зүйлийн 3.1 дэх хэсгийн 3.1.4 дэх заалтын “харилцах болон” гэснийг хассугай” гэсэн 2 дугаар зүйлийг хасах гэсэн саналыг дэмжье гэсэн санал хураалт явуулъя.
Зөвшөөрсөн: 
12

Татгалзсан:

  6

Бүгд:


18

66.7 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Иргэний хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалтыг MyParliament программыг ашиглан цахим хэлбэрээр явуулав.
Ж.Ганбаатар: Ажлын хэсгийн гаргасан, Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Иргэний хуулийн дараах хэсэг, заалтыг доор дурдсанаар өөрчлөн найруулсугай:



1/421 дүгээр зүйлийн 421.2 дахь хэсэг:


“421.2.Хуульд өөрөөр заагаагүй бол цахим хэлбэрээр хийх хэлцэл нь талууд  хүсэл зоригоо  харилцан илэрхийлж цахим баримт бичиг үйлдэж, тоон гарын үсэг зурснаар, эсхүл бусад байдлаар техникийн хэрэгсэл, программ хангамжийг ашиглан хүсэл зоригоо илэрхийлснийг харилцан хүлээн зөвшөөрч цахим гарын үсэг зурснаар хүчин төгөлдөр болно.”



2/196 дугаар зүйлийн 196.1 дэх хэсгийн 196.1.8 дахь заалт:


“196.1.8.цахим хэлбэрээр гэрээ хийх бол талууд хүсэл зоригоо харилцан илэрхийлж цахим баримт бичиг үйлдэж, тоон гарын үсэг зурснаар, эсхүл бусад байдлаар техникийн хэрэгсэл, программ хангамжийг ашиглан хүсэл зоригоо илэрхийлснийг харилцан хүлээн зөвшөөрч цахим гарын үсэг зурснаар;” гэсэн саналыг дэмжье гэсэн санал хураалт явуулъя.
Зөвшөөрсөн: 
11

Татгалзсан:

  7

Бүгд:


18

61.1 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дуусав.

Байнгын хорооноос гарах санал, дүгнэлтийг Улсын Их Хурлын гишүүн С.Чинзориг Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 1 цаг 56 минут үргэлжилж, 19 гишүүнээс 18 гишүүн хүрэлцэн ирж, 94.7 хувийн ирцтэйгээр 12 цаг 03 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН 
ХОРООНЫ ДАРГА 





Ж.ГАНБААТАР

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 
 АЛБАНЫ ШИНЖЭЭЧ





П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН 05-НЫ ӨДӨР

/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар:Байнгын хорооныхоо гишүүдийн энэ өдрийн амар амгаланг айлтгая.

Байнгын хорооны гишүүдийн ирц 19 гишүүнээс 16 гишүүн оролцож, 84 хувьтай байна.


Өнөөдрийнхөө Байнгын хорооны хуралдааныг эхэлж байна.


Байнгын хорооны хуралдаан эхлэхээс өмнө манай Байнгын хороо дээр гарсан явж байгаа ажлын хэсгүүд бараг 9, 10 хууль байгаа. Энэ ажлын хэсгүүд нэлээн эрчтэй ажиллаж байгаа. Зарим ажлын хэсгүүд дээр ч гэсэн тодруулах хуулиа буцаагаад хууль өргөн барьсан Засгийн газар гэдэг юм уу, хууль өргөн барьсан хүмүүстэйгээ бас тодруулга хийх тийм асуудлууд нэлээн их байна. 


Ингээд Хөрөнгө оруулалтын банкны тухай хууль Цэрэнпунцаг гишүүн ахалж байгаа. Зөвшөөрлийн тухай хууль гишүүд өргөн барьсан. Мөн Засгийн газар өргөн барьсан. 2 хууль нэгтгэгдээд ажлын хэсэг гарсан. Л.Энх-Амгалан гишүүн, сайд ахлаад ажиллаж байна. Эрдэнэсийн сангийн тухай хууль Батлут гишүүн ахлаад ажиллаж байна. Далай ашиглалтын шинэчлэлтийн найруулгын тухай хууль дээр Б.Энх-Амгалан гишүүн ажиллаж байна. Түрүүнийх нь Л.Энх-Амгалан гишүүн. Төмөр замын тээврийн тухай хуулийн шинэчилсэн найруулгын төсөл дээр Ж.Бат-Эрдэнэ гишүүн ажиллаж байна. Үйлдвэр технологийн паркийн эрх зүйн байдлын тухай хууль дээр бас Ж.Бат-Эрдэнэ гишүүн ажиллаж байна. Эдгээр ажлын хэсгүүд бас нэлээн хурдавчилж ажиллах шаардлагатай байгаа гэдгийг Байнгын хорооны хуралдаан дээр хэлье.

Өнөөдрийнхөө асуудалд оръё. 


Өнөөдөр 1 асуудал хэлэлцэнэ. 


Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийн шинэчилсэн найруулгын төсөл. Хамт өргөн мэдүүлсэн хуулиудаа татсан биз дээ. Байгаа юм уу. Өргөн мэдүүлсэн тухай хуулиудын төслийн анхны хэлэлцүүлгийг хийнэ.

Хэлэлцэх асуудал дээр саналтай Байнгын хорооны гишүүд байна уу. Алга байна. Хэлэлцэх асуудалдаа оръё. Хэлэлцэх асуудлаа баталлаа.

Хуулийн ажлын хэсгийн танилцуулгыг Чинзориг гишүүн хийх юм байна. Чинзориг гишүүний микрофоныг өгье.

С.Чинзориг: Байнгын хорооны дарга, эрхэм гишүүд ээ, Улсын Их Хурлын гишүүн Баттөмөр, Амартүвшин, Бат-Амгалан, Булгантуяа, Жавхлан, Мөнхбаатар, Ундрам нараас 2020 оны 08 дугаар сарын 20-ны өдөр Улсын Их Хуралд өргөн мэдүүлсэн Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийн шинэчилсэн найруулгын төслийг Улсын Их Хурлын нэгдсэн чуулганаар 2020 оны 10 дугаар сарын 22-ны өдөр хэлэлцэх эсэх асуудлыг хэлэлцэн анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.
Эдийн засгийн байнгын хороо 2020 оны 11 дүгээр сарын 04-нийн өдрийн 04 тоот тогтоолоор уг хуулийн төслийг хэлэлцүүлэгт бэлтгэх үүрэг бүхий ажлын хэсгийг байгуулж ажиллуулсан. Ажлын хэсгийн ахлагчаар Улсын Их Хурлын гишүүн С.Чинзориг, гишүүдэд Э.Бат-Амгалан, Х.Булгантуяа, О.Цогтгэрэл, Б.Энхбаяр нар орж ажилласан.

Ажлын хэсэг нийт 3 удаа, ажлын дэд хэсэг нийт 7 удаа хуралдаж санхүүгийн зах зээлийн зохистой хөгжлийг дэмжих, банк, санхүүгийн салбарын найдвартай байдлыг бэхжүүлэхдээ харилцагч, хадгаламж эзэмшигчийн хууль ёсны хамгаалах зорилгоор уг хуулийн төсөлтэй холбогдуулан 35, дагаж өргөн мэдүүлсэн хуулийн төсөлтэй холбогдуулан 17, нийт 51 зарчмын зөрүүтэй саналын томьёолол бэлтгэж Та бүхэнд танилцуулж байгаа болно.

1. Банк, эрх бүхий хуулийн этгээд, харилцагчаас зөвхөн гэрээнд тусгасан шимтгэл хураамжийг төлүүлэх, үзүүлсэн 1 төрлийн үйлчилгээнд үйлчилгээний шимтгэл хураамжийг давхардуулан авахгүй байх, мөн өөрийн бүтээгдэхүүн үйлчилгээний шимтгэл хураамжийн хувь хэмжээг үндэслэлтэйгээр тогтоодог байх, шимтгэл хураамжийн хувь хэмжээг үндэслэлгүй тогтоосон бол харилцагчийн хууль ёсны эрхийг хамгаалах зорилгоор, Монголбанк, Санхүүгийн зохицуулах үндэслэлгүй тогтоосон шимтгэл хураамжийн хувь хэмжээг бууруулахыг санал болгох, саналыг хүлээж аваагүй тохиолдолд тухайн шимтгэл хураамжийн хувь хэмжээг тогтоосон шийдвэрийг хүчингүй болгох зэрэг зохих арга хэмжээ авах талаарх зохицуулалтыг нэмж тусгасан.

Хадгаламжийн зээлийн гэрээтэй холбоотой зохицуулалтуудыг иргэний хуульд нийцтэй байдлаар тус гэрээнд санхүүгийн хэрэглэгчийн хууль ёсны эрхийг хамгаалах зорилгоор зайлшгүй авах шаардлагатай нөхцөлийг тодорхой болгон тусгасан.
Тухайлбал, банк, эрх бүхий хуулийн этгээд, энэ хуульд заасан үйлчилгээний гэрээ байгуулах бүх үе шатанд харилцагчийн нууц гэж үзсэн мэдээллийг хадгалах, аливаа хэлбэрээр ашиглахгүй байх үүрэгтэй. Мөн гадаад валютын орлогын эх үүсвэртэй эсхүл ханшийн эрсдэлээс хамгаалагдсан этгээдэд гадаад валютын зээл олгож болохоор өөрчлөн найруулсан.

3.Банк, санхүүгийн тогтолцоо найдвартай байдлыг бэхжүүлэх зохистой хөгжлийг дэмжих, харилцагч, хадгаламж эзэмшигчийн хууль ёсны эрхийг хамгаалах зорилгоор банк, эрх бүхий хуулийн этгээд хуульд заасны дагуу хадгаламжийн хүү болон бусад нөхцөлийг нийтэд ил тод зарлах бөгөөд ийнхүү зарласан хүүгээс аливаа хэлбэрээр өөрөөр тогтоон хадгалуулагчтай гэрээ байгуулахыг хориглох, мөн банк, эрх бүхий хуулийн этгээд өөрийн алдаатай хийсэн аливаа шилжүүлгийг залруулж, харилцагчийг хохиролгүй болгох зохицуулалтыг хуулийн төсөлд тусгахаар болсон.
4.Өргөн мэдүүлсэн төсөлд хадгаламж болон зээлийн хүүгийн хэмжээг бодох аргачлалыг Монголбанк тогтоохоор тусгасныг хадгаламж болон зээлийн хүүгийн хэмжээг бодох, тооцох аргачлалыг Монголбанк, Санхүүгийн зохицуулах хороо хамтран баталж, хэрэгжилтэд хяналт тавихаар зохицуулалтыг өөрчлөн найруулахаар тусгаж байна.

5.Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийн шинэчилсэн найруулгын төслийн хамт нэмэлт, өөрчлөлт оруулахаар өргөн мэдүүлсэн 25 хуулийн төслөөс 5 хуулийн төслийг хэлэлцүүлэгт бэлтгэсэн бөгөөд 20 хуулийн төслийг Монгол Улсын Их Хурлын чуулганы дэгийн тухай хуулийн 20 дугаар зүйлийн 20.2 дахь хэсэгт заасны дагуу хууль санаачлагч төслөө татан авахаар шийдвэрлэсэн болно.

Байнгын хорооны дарга, гишүүд ээ,

Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуулийн шинэчилсэн найруулгын төсөлтэй холбогдуулан бэлтгэсэн зарчмын зөрүүтэй саналыг хэлэлцэн шийдвэрлэж өгөхийг хүсье. Баярлалаа.
Ж.Ганбаатар: Чинзориг гишүүнд баярлалаа. 

Танилцуулгатай холбоотой асуулттай Байнгын хорооны гишүүд нэрсээ өгөхийг хүсье. Улсын Их Хурлын гишүүд. Уучлаарай.

Би асуулт асууна. Ганхуяг гишүүнээр тасаллаа. Батлут, Ганхуяг 2-оор тасаллаа. Батлут гишүүн асуултаа асууя.
Д.Батлут: Байнгын хорооны гишүүдийнхээ энэ өдрийн амгаланг айлтгая. Хуулийн төслийн анхны хэлэлцүүлэг болж байгаатай холбоотой надад 2 асуулт байна. Мэдээж энэ зээлийн хүүтэй холбоотой банкны үйл ажиллагааг зохицуулахтай холбоотой асуудал орж байгаа учраас тодруулах шаардлага байна. Бид бүх төрлийн зээлийн хүүг бууруулах талаар тодорхой алхам гаргаж бодлого гаргаад ажиллаж байгаа. Тэгэхээр зээлийн хүүг бууруулахтай холбоотой асуудлыг зохицуулах талаар энэ хуулийн төсөл дээр ямар санаа орсон юм бэ гэдэг асуултад хариулт авъя.

2 дугаарт нь, тухай хуулийн төслийг уншиж байхад хүүгийн гэсэн хэсэг дээр банкны зээл бол хүү болон хүүгүй байна гэж зааж өгсөн байгаа. Тэгэхээр ямар төрлийн зээлээ бид хүүтэй, ямар төрлийн зээлийг бид хүүгүй болгох юм бэ. Үүн дээр тодорхой зохицуулж гаргаж өгөх энэ хуульд суулгах шаардлага байгаа юу. Би бол байгаа гэж харж байгаа. Зайлшгүй үүний ялгаа заагийг нэлээн тодорхой болгож өгөхгүй болохоор ерөнхийд нь зээл өөрөө хүүтэй байна. Хүүгүй байна гээд заагаад өгчхөөр тодорхой бус болоод цаашаа хэрэгжих үе шатан дээрээ ч гэсэн ямар нэгэн хөндлөнгийн оролцоо бий болох, бас бидний гаргаж байгаа хуулийг өөр байдлаар ашиглах боломжит нөхцөлүүдийг бүрдүүлчхэж байна гэж харж байгаа. Тэгэхээр энэ дээр би ажлын хэсгээс хариулт авъя гэж байна. Анхаарал тавьсанд баярлалаа. 

Ж.Ганбаатар: Гишүүний асуултад хариулна.

Хариулахаас өмнө ажлын хэсгийг танилцуулъя. 


Ганбямбын Дөлгөөн Монголбанкны Тэргүүн дэд ерөнхийлөгч, Найманжингийн Ариунбат Монголбанкны Бүтцийн өөрчлөлт, бодлогын газрын захирал, Аюуш Монголбанкны Хууль, эрх зүйн газрын захирал, Ундрага Монголбанкны Хууль, эрх зүйн газрын Банк, санхүүгийн хэлтсийн захирал, Баттулгын Дөлгөөн Санхүүгийн зохицуулах хорооны Үнэт цаасны газрын ахлах зөвлөх, Амар Монгол банкны холбооны гүйцэтгэх захирал. Амар дарга цахимаар оролцож байгаа юм байна.

Гишүүний асуултад 5 номерын микрофон хариулъя.


Г.Дөлгөөн: Батлут гишүүний асуултад хариулъя. Энэ хууль маань өөрөө 1994 оноос  хойш огт хөндөгдөөгүй явж байгаа. Тэгээд шинэчилсэн найруулгаар ерөнхийдөө орчин цагийн төлбөр тооцоо, зээлийн үйл ажиллагаа, хадгаламжийн үйл ажиллагаатай холбоотой бүх зохицуулалтыг шинэчилж оруулсан байгаа. Мөн олон улсын стандартыг бид бүхэн баримталсан гэж хэлмээр байна.

Таны түрүүн асуусан зээлийн хүүг бууруулах талаар энэ хуультай яаж нийцэж орсон бэ гэдэг асуултад хариулахад 2020, 2021 онд бид бүхэн банкны шинэчлэлийн хүрээнд, банкны реформын хүрээнд нэлээдгүй олон ажлыг төлөвлөөд ажиллаж байгаа. Өнгөрсөн энэ оны эхээр бол банкны тухай хууль батлагдаад явж байгаа. Үүний адил бас энэ урт нэртэй хууль маань дагаж адилхан өргөн баригдсан бөгөөд хажуугаар нь бид бүхэн өнгөрсөн оны 8 дугаар сард зээлийн хүү бууруулах стратеги  төлөвлөгөөг Их Хурлын тогтоолоор батлуулсан байгаа.


Энэ зээлийн хүүг бууруулах стратеги төлөвлөгөөнд үндсэндээ 4 зарчмыг бид бүхэн баримталсан. Зээлийн хүү өндөр байгаа шалтгаануудыг бид бүхэн онилж тэр 4 гол шалтгаануудыг бид бүхэн 4 төрөлд хувааж байгаад гол фокус болж байгаа зээлийн хүүгийн 60 орчим хувийг бүрдүүлж байгаа зээлийн хүүний зардлыг бид бүхэн бууруулах тал дээр нэлээдгүй онилж ажиллаж байгаа гэдгийг хэлмээр байна.


Энэ хууль дээр бол зардал тал дээр буулгах талаас харилцагч аж ахуйн нэгж, иргэдийн хадгаламж болон харилцахтай холбоотой зохицуулалтууд дээр нэмэлт зохицуулалтыг оруулж өгсөн. Тэр дундаа нэлээдгүй хий зардал болсон харилцах төвүүд төлдөг дээр нь нэмээд банкнууд хоорондоо банк хоорондын бас хадгаламж дээр нэлээдгүй өндөр хүү зардал үүсгээд байдаг тусгай нөхцөлтэй ... /минут дуусав/


Ж.Ганбаатар: Батлут гишүүний гол асуулт нь бол зээл хүүтэй байж болно, хүүгүй байж болно гэдгийг тайлбарла аа. Ямар тохиолдолд хүүгүй байж болох вэ гэж. Хариулаарай.  
Г.Дөлгөөн: Саяын зохицуулалтуудыг орсон байгаа гэж хэлмээр байна. 
2 дахь асуулт болох зээл хүүтэй байж болно, хүүгүй байж болно гэдэг энэ нэр томьёоллыг орсон талаар товч тайлбарлая. 

Иргэний хуульд бол энэ нэр томьёо минь өөрөө тодорхойлолтоор зааж өгсөн байдаг тул бид бүхэн энэ хууль руугаа энэ тодорхойлолтоор оруулсан гэдэг товчхон тайлбар хэлмээр байна. 
Ж.Ганбаатар: Батлут гишүүн тодруулах уу. Тодруулахгүй бол Ганхуяг гишүүн асуулт аа. Батлут гишүүн 1 минут тодруулъя.

Д.Батлут: Хариултыг авлаа. Гэхдээ тэр зээл хүүтэй байна, хүүгүй байна гэдгийг би бүр тодорхой болгож оруулах хэрэгтэй гэдэг ойлголттой байгаа юм аа. Яг ямар нөхцөлд. Би жишээлбэл, цаашлаад Улсын Их Хурлын зарим гишүүдтэй хамтраад бичил бизнесийг дэмжих чиглэлийн зээлтэй холбоотой асуудлыг хөндөж хууль, эрх зүйн орчинг бүрдүүлэлтээр ажиллаж байгаа юм. Түүнийг оруулж ирэх гэж байгаа юм. Тэгэхээр үүнийг би өөрөөс чинь бас тодорхой асууж энэ цаг хугацаанд авмаар байгаа юм. Зээлд ямар нөхцөл байдал дээрээ хүүтэй, ямар нөхцөл байдал дээр хүүгүй байх ёстой юм бэ. Үүнийг энэ хуульд тодорхой зүйл заалт болгож оруулах шаардлага байна аа гэж үзээд байгаа байхгүй юу. Тэр утгаар л би хариулт авах гэж хүссэн юм.
Ж.Ганбаатар: Бусдад зарлана гэж байна лээ шүү. Хадгаламж чинь янз янзын тийм давуу нөхцөл үүсгэж болохгүй гэдэгтэй адилхан зарим хүндээ зээл нь хүүгүй, зарим хүндээ хүүтэй байх юм уу. Эсвэл өөр зүйлийг тодорхойлж байгаа юм уу гэж л асууж байна шүү дээ, тийм ээ. 

Хэн хариулах уу. 5 номер. 1 минут.

Г.Дөлгөөн: Батлут гишүүний тодруулга асуултад хариулъя. Энэ зээл хүүтэй буюу хүүгүй байна гэдэг тодорхойлолт маань өөрөө иргэний хуульдаа зааж өгсөн. Товчоор тайлбарлах юм бол нэг талдаа хадгаламж нь өөрөө хүүтэй болон хүүгүй байна гэсэн ийм заалт бас байгаа. Энэ дээрээ уялдуулаад нөгөө талдаа зээл нь хүүтэй болон хүүгүй байж болно гэсэн ийм концепцыг агуулсан байгаа. Тэгэхээр бид бүхэн энэ зохицуулалтыг бас тодорхой болгож өгөхгүй бол эргээд нэг талдаа аль зээлдэгч нь хүүтэй байх уу, байхгүй юу гэдэг дээр нэлээдгүй асуудал үүснэ. Гэхдээ энэ асуудал маань өөрөө банкны өөрсдийн дотоод мөнгөн урсгал болон дотоод тооцоолол дээр бол үндэслэж байна аа гэдгийг хэлмээр байгаа юм.
Саяын тусгай нөхцөлтэй холбоотой асуудал бол өнөөдөр банкнууд өөрсдийн хадгаламжийн хүүг нь зарлаж байгаа. Гэхдээ зарлах процессоо Төв банкны мөнгөний бодлогын хүүтэй уялдуулж зарладаг. Гэхдээ нөгөө талаас … /минут дуусав/

Ж.Ганбаатар: Баярлалаа. Ер нь бол хүүтэй болон хүүгүй бол гэдэг бол их зөв. Гэхдээ буруу талаасаа яагаад явчих вий дээ гэж болгоомжилж байна шүү дээ. Ер нь ирээдүйдээ хүүгүй зээл байна гэж гаргаж байгаа нь зөв өө л гэж гишүүн асууж байна шүү дээ. Тийм ээ. 

Ганхуяг гишүүн асуултаа асууя.

Х.Ганхуяг: Сайн байцгаана уу. Энэ өдрийн мэндийг хүргэе. Бид нар цахимаар оролцож байгаа болохоор зарчмын зөрүүтэй санал оруулах боломжгүй байгаад байна л даа. Гэхдээ яах вэ хэдэн санал байна. Тэгээд үүнийг манай Байнгын хорооны дарга дэмжиж байвал, зарчмын зөрүүтэй саналаар оруулчихвал гэж бодсон юм аа. 
Тухайлбал, эхний санал нь болохоор данс хаах, битүүмжлэх эрхийг зөвхөн хууль хяналтын байгууллагын зөвшөөрлөөр үндэслэн хааж болохыг яг энэ хуульдаа зааж оруулмаар байна гэж би 1 дүгээр санал дэвшүүлэх гэсэн юм аа.
2 дугаар санал болохоор аливаа данс дахь мөнгөн хөрөнгийн талаарх мэдээллийг зөвхөн хадгаламж эзэмшигч болон данс эзэмшигчийн зөвшөөрлөөр л бусдад мэдээлэх, зөвшөөрөлгүйгээр мэдээлэхийг хориглох ийм зүйл заалтыг бас оруулж өгмөөр байгаа юм аа. Ийм 2 заалт байгаа юм. Санал болгох.

Дээрээс нь 21.12 дээр гадаад валютын эх үүсвэртэй этгээдэд гадаад валютын зээл олгоно гэж заасан байна л даа. Энэ шууд валютын эх үүсвэртэй л нөхөрт шууд доллароор зээл шахна гэ жл ойлгогдох гээд байна л даа. Үүнийг эргэж хараач ээ. Зүгээр зээл олгож болно ч гэдэг юм уу. Иймэрхүү байдлаар заахгүй бол баахан долларын зээлтэй байж байгаад л ханш унахаар баахан ханшүны алдагдалд ордог шүү дээ. Үүнийг эргэж харвал бас зүгээр юм шиг харагдлаа.
Дээрээс нь энэ 23.4-т зээлээ хугацаандаа төлөөгүй бол нэмэгдүүлсэн хүү төлнө гэсэн заалт орсон байгаа. Зээлийн үндсэн хүү, тэгээд гэрээнд заасан бол нэмэгдүүлсэн хүү төлж болно гэсэн заалт байгаад байгааюм л даа. Тэгэхээр яах вэ энэ угаасаа зээлийн хугацаа хэтрээд шүүхийн шатанд очсон бол зээлийн хүү дээр нэмэх нь гарч байгаа зардлыг зээлдэгчээс нэхэмжилдэг шүү дээ. Энэ дээр нэмээд нэмэгдүүлсэн хүү гээд оруулчхаар ямар асуудал бий болдог вэ гэхээр зээлдэгч нь ямар нэгэн байдлаар мөнгөө төлөнгүүт нэмэгдүүлсэн хүүндээ түрүүлж суутгаж авчихаад тараа нь хүү, үндсэн хүүрүүгээ суутгах байдлаар явдаг л даа. Тэгээд ер нь энэ нэмэгдүүлсэн хүү гэдэг зүйл заалт … /минут дуусав/

Ж.Ганбаатар: Ганхуяг гишүүн ээ. Зарчмын зөрүүтэй санал дээрээ бол өчигдөр өгсөн, ажлын хэсэг өчигдөр тараагаад тэр дээрээ таны гаргаж байгаа зарим саналууд өөрчлөгдсөн юм байна. Гэхдээ таны асуултуудад хариулъя. Гэхдээ та зарчмын зөрүүтэй санал гаргаж болно. Одоо та зарчмын зөрүүтэй саналаа бэлдээд манайхантай яриад, Батмөнх зөвлөхтэй яриад зарчмын зөрүүтэй саналаа шууд уншаад өгчихөж болно. Цахимаар. Би таныг зарчмын зөрүүтэй санал гаргана гээд. 

54 санал хураана. Гишүүд идэвхтэй байхыг хүсье. Түүний дараа зарчмын зөрүүтэй саналаар санал хураана. Хугацаа хангалттай байгаа. Тэгэхээр та бэлдэж байж болно гэдгийг хэлье.
Гадаад валютаар зээл олгоно гээд шууд бичсэн. Олгож болно гэдэг үг ороод өөрчлөгдсөн байх гэж би бодож байна. Тийм үү. Батмөнх зөвлөх бол тэгсэн гэж хариулж байна. Тэгээд нэмэлт хариулна биз. Хэн хариулах уу. 5 номерын микрофон гишүүний асуултад хариулъя.
Г.Дөлгөөн: Ганхуяг гишүүний асуултад хариулъя. Гишүүний саяын хэлсэн 4 заалт, зүйлүүд ерөнхийдөө туссан байгаа. Тэгээд таны оруулж байгаа энэ саналуудтай төв банк, бид бүхэн санал нэг байгаа.
Тэгээд сая Ганбаатар дарга бас гадаад валютын зээлтэй холбоотой асуудлыг тайлбарлачихлаа гэж ойлголоо.
Мөнгөн хөрөнгийн хадгаламж, харилцах эзэмшигчид өөрсдөө зөвшөөрөөгүй байхад мэдээллийг авна аа гэдэг бол ерөнхийдөө банкны тухай хууль дээр 7.2 дээр энэ заалт орчихсон явж байгаа. Энэ заалтаар шүүх, прокурор, Монголбанк шаардсан тохиолдолд мэдээллүүдийг гаргаж өгөөд бусдаар огт мэдээлэл гарахгүй байгаа. Энэ зарчим нь өнөөдөр хүртэл үйлчлээд явж байгаа гэдгийг хэлмээр байна.
Дээр нь нэмээд тэр нэмэгдүүлсэн хүү төлөхтэй холбоотойгоор ерөнхийдөө энэ заалтын гол агуулга нь банк, харилцагч аж ахуйн нэгж хоорондоо бол гэрээ хийнэ. Энэ ерөнхийдөө нэмэгдүүлсэн хүү, хүүний тохироонууд энэ гэрээндээ үндэс суурилж явна аа гэдгийг хэлж байгаа юм. Баярлалаа.
Ж.Ганбаатар: Ганхуяг гишүүн тодруулах уу. Болсон уу. Ганхуяг гишүүн 1 минут тодруулъя.
Х.Ганхуяг: Нэмэгдүүлсэн хүүтэй холбоотой энэ зүйл, заалтыг энэ гэрээнд заасан бол гэхээр бүх банкны гэрээнд заачихна л даа. Тэгээд яах вэ нэмэгдүүлсэн хүү гэдэг чинь бол үндсэндээ алданги шүү дээ. Тэгээд яадаг вэ гэхээр ямар нэгэн байдлаар зээлдэгчийн нөхцөл байдал жоохон хүндрэхээр хугацаа алддаг. Тэгээд хугацаа алдсан дээр нь алданги бодоод л эхний төлөлт хийхэд шууд алданги бодоод авчихдаг байхгүй юу. Тэгэхээр энэ зүйл, заалтыг болж өгвөл энэ 23.4-өөс хасчихвал их байна байна л даа. Үүнийг би зарчмын зөрүүтэй саналаар орууочихъя аа, дарга аа. Би Батмөнхтэй холбогдъё доо. Эндээс.
Ж.Ганбаатар: Тэг, тэг. Батмөнхтэй холбогдоод нөгөө зарчмын зөрүүтэй санал чинь бас болно, болохгүй гэсэн зүйлүүд байдаг юм шүү. Хураалгаж болно, болохгүй. Түүнийгээ та Батмөнх зөвлөхтэй яриад хугацаа байна аа. Бичгээр гаргана гэдгийг. Бичгээр гаргаад би уншчихъя даа. Би уншаад хураалгачихъя. Та гаргачхаарай.
Би асуулт байна аа. Хууль бол ерөнхийдөө сайн болсон. Ажлын хэсэг сайн ажиллалаа. Хийх зүйлүүд, засах зүйлүүд нэлээн гарсан байна. 54 зарчмын зөрүүтэй саналаар санал хураах юм байна. Өргөн барьсан зүйлүүд дээр нэлээн өөрчлөлтүүд орсон байна. Дагаж байгаа хуулиудад 25 байсан бол 20-ийг татаад 5 үлдсэн юм байна. 
1 зүйл байна аа. Энэ харилцах дансанд хүү тооцохгүй гэдэг дээр. Хэрвээ бүр томоохон тийм харилцах дансны үлдэгдэл үнэхээр зээлийн хүүнд нөлөөлж байна гэж үзээд байвал жижиг, дунд үйлдвэрлэл эрхлэгчдийг дэмжих, хүмүүсийн хөдөлмөр хийх сонирхлыг дэмжих үүрэгтэй. Ялангуяа манай Байнгын хороо. Гол үүрэг нь. Тийм учраас би эртээд ажлын хэсгийн хуралд суусан, цахимаар. Би уг нь саналаа хэлсэн. Байнгын хороо дээр ороод би янз янзын зүйл яриад яах вэ. Уул нь санал оруулчихаач ээ гэж. Наад харилцах дансны үлдэгдэл гэдэг чинь уул нь зээлийн хүүд нөлөөлөөд байхгүй болов уу гэж би бодож байгаа юм. 1,8 хувийн хүү л өгдөг юм байна лээ шүү дээ. Би тэгж ойлгож байгаа. 1,8. Тэгээд 15 хувийн хүүтэй, 16 хувийн хүүтэй зээлд 1,8 гэдэг бол том нөлөө үзүүлэхгүй болов уу гэж харж байгаа. Тэртэй тэргүй хадгаламж бол 8, 9 хувийн хүүтэй байгаа шүү дээ. Жилийн. Гэтэл энэ тодорхой зардалд нь нөлөөлж байна аа гээд байх нь бас.

Би хүмүүсийн хөдөлмөр эрхлэх сонирхол дээшлэх ёстой, зүгээр ингээд яриад л байдаг байж болохгүй шүү дээ. Бүгдээрээ улс төрч болчихсон байна шүү дээ, одоо. Бид ажил хиймээр байгаа шүү дээ. Тийм учраас миний гаргаж байгаа санал бол, санал гэх юм уу хүсэлт бол ядаж нэг 100 сая төгрөгийн үлдэгдэлд тийм уу, 200 сая төгрөгийн үлдэгдэлд нь тэр 1,8 хувийн хүүг нь өгчхөөч ээ гэж. 

Би яагаад энэ жижиг бизнес эрхэлж байгаа, дунд бизнес эрхэлж байгаа энэ хүмүүсийн тэр сонирхлыг нь ингэж бууруулж болохгүй ээ. Хэт нэг тал руугаа хэлбийсэн байна шүү. Энэ хууль. Би бас хатуу хөтүү үг хэлээд яах вэ. Тэгэхээр ер нь хөдөлмөр эрхэлж байгаа хүмүүсийн харилцах данс дээр байсан юмыг зүгээр яах вэ, өгч болно, өгч болохгүй гээд биччихдэг юм уу. Эсвэл тэр харилцах дансны тодорхой үлдэгдэлд нь хүү тооцох талаар үүнийг өөрчилбөл их сайн байна аа. 
Томоохон хэмжээний мөнгөнд нь больё гэж бодъё. Тэгвэл 100 саяын үлдэгдэл ч гэдэг юм уу. 200 саяын үлдэгдэл ч гэдэг юм уу. Тэгээд тэр нь жилийн 1,8 хувийн хүүтэй юм байна лээ шүү дээ. Би одоо жилийн гэдгийг нь тодорхойлохгүй бол сонсож байгаа хүмүүс 1 сарын гэж ойлгочих вий дээ. Тэгээд энэ, би одоо хугацаагүй хадгаламжид бол хүү төлж болно, болохгүй гэдэг зүйл байхгүй юм байна. Тэр журмаараа юм уу эсхүл тэр тухайн харилцах банк өөрсдөө шийдэх юм байна аа гэж ойлгосон. Дөлгөөн өө, үүнийг зөв, бурууг нь хэлж өгөөрэй. 

Хугацаагүй хадгаламж дээр. Хэрвээ хугацаагүй хадгаламжаасаа хүн ямар нэгэн тооцоо хийх юм бол онлайнаар харилцах данс руугаа шилжүүлж байгаад түүгээрээ гүйлгээ хийчих юм байна аа гэсэн ойлгосон. Энэ зөв байна уу гэдгийг бас хариулаарай. 
Тэр харилцах дансны үлдэгдэл гэдэг дээр өмнө нь явж байснаараа явчихвал яагаад болдоггүй юм бэ. Ийм хэцүү цаг үед ахиад л бид ахиад л энэ дарамт шүү дээ, наадах чинь. Болж байгаа юмыг болгохгүй болгочхоод байна шүү дээ. Тэгээд 1,8 мөртлөө зээлийн хүүнд нөлөөлж байна аа гээд байх нь арай л юу юм биш үү.  

Асуултдаа хариулт авъя. 
Г.Дөлгөөн: Ганбаатар даргын асуултад хариулъя. Таны хэлж байгаа, гаргаж байгаа саналтай нэг талаараа нийцэж байна. Яалт ч үгүй эдийн засгийн идэвхжилтэй үед жижиг, дунд аж үйлдвэрүүдээ дэмжих тал дээр бид бодлогын хувьд дэмжлэгтэй ажиллах ёстой. Тодорхой хэмжээнд бас ажлын хэсэг дээр зөрүүлээд эсрэг ямар үр дагаврууд үүсэх тал дээр судалгаа хийгээд ерөнхийдөө бидний зүгээс хэрвээ ийм интервал тавьж байгаа тохиолдолд тухайн үеийн эдийн засгийнх нь нөхцөл байдлаас хамаараад бид бүхэн өөрсдөө төв банкин дээр, мөн Санхүүгийн зохицуулах хороотойгоо хамтраад журмаар батлаад өгвөл зохицуулалтаа хийгээд явбал болохоор болов уу гэж нэг талдаа харж байна.

Яах вэ нэг сөрөг үүсэх дагаварууд гэвэл хийдүүлэлт гарах ч юм уу, 50 сяаын интервал тавилаа гэхэд аж ахуйн нэгжүүд 10харилцах данстай болдог ч юм уу, мөнгөнүүдээ тараан байршуулах ч юм уу тиймэрхүү тохиолдлууд үүсэх магадлалтай. Гэхдээ үүнийг журмаар зохицуулах бүрэн боломжтой.

Нөгөө талдаа аж ахуйн нэгжүүдийнхээ тодорхой хэмжээнд орлого дээр нь нэмэр болохуйц хэмжээнд болж байна гэж бодож байгаа. Мөн банкны татан буулгах үйл ажиллагаатай нь холбоотой болохоор албадлагын арга хэмжээ авдаг. Энэ 2 бол ерөнхийдөө эхлээд хадгаламж татах зөвшөөрлүүдийг нь бид цуцалдаг байгаа. Үүнтэй холбоотойгоор яах вэ сөрөг гарах дагавар нь харилцах дээр бас эх үүсвэрүүд татаад байх нөхцөл байдлууд үүсэх магадлалтай. Гэхдээ түрүүний хэлсэн журмаар зохицуулах боломж байгаа юм байна гэдгийг хэлмээр байна. Тантай санал нэг байна.
Ж.Ганбаатар: Тодруулъя. 1 л минут тодруулъя. Нөгөө 2 асуултад хариулт авъя гэсэн шүү дээ. Нөгөө түүнийг нэмээд хариулчхаарай. Тэр иргэдийн хугацаагүй хадгаламжид хүү тооцох уу, тооцохгүй юу гэдгийг яаж зохицуулж байгаа билээ. Хуульд бол байхгүй юм байна. Түүнийг яаж зохицуулах вэ гэдгийг хариулаарай. Ер нь бид байна шүү дээ, хүмүүсийг тийм хөдөлмөр хийгээч ээ л гэж уриалдаг Байнгын хороо шүү дээ. Уриалдаг тийм ээ. Хөдөлмөрлөөч ээ, 1 хүнийг ажлын байртай болгооч ээ, 2 хүнийг ажлын байртай болгооч ээ гээд. Тэгээд буцаагаад бид болж байсан юмыг хаагаад, боогоод байх өнөөдрийн хувьд зохимжгүй шүү дээ. Иргэд үүнийг өнөөдөр ойлгохгүй л дээ. Яг хууль хэрэгжээд өөрсдөд нь очоод ирэхээр л ойлгох байх. Тэгэхээр харилцах дансны мөнгө чинь хадгаламж болоод явчихвал харин их хүүнд чинь нөлөөлөх юм биш үү. Харилцах дээр байж байгаа их хэмжээний мөнгө хадгаламж болоод 9 хувьтай болчих юм бол бүгд ийм юм руу уриалаад байгаа юм биш үү. Тэгээд л бүгдээрээ тийм байдалтай баймааргүй байна шүү дээ. Ажилч, хөдөлмөрч одоо юу гэдгийн тэмүүлэлтэй баймаар байна шүү дээ. Тэгэхээр буцаагаад тэр талынх нь сонирхол нь нэмэгдчихнэ ээ. Үүнийг үгүйсгэхгүй байлгүй дээ гэж би бодож байна.

5 номерын микрофон, хариулт.

Г.Дөлгөөн: Нэмж хариулъя. Ерөнхийдөө энэ хуулийн маань хадгаламж талдаа харилцагч талдаа оруулж байгаа зохицуулалт дээр 2 төрлөөр хуваагдаж байгаа. 

1-т нь иргэн. Иргэн дээр харилцахтай байж болно. Мөн хугацаагүй хадгаламжтай байж болно. Дээр нь нэмээд хугацаатай хадгаламжтай байж болно гээд 3 бүтээгдэхүүн дээр бол боломж зохицуулалтыг нь оруулж өгч байгаа. 
Дараагийнх нь аж ахуйн нэгжийн хувьд болохоор харилцахтай байж болно. Хугацаагүй хадгаламжийг болиулж байгаа. Харин хугацаатай хадгаламжтай байж болно гэсэн ийм зохицуулалтууд байгаа.
Нэмж хариулахад тэр иргэдийн хугацаагүй хадгаламж дээр хүү төлнө, төлөхгүй гэсэн зохицуулалт энэ дээр байхгүй. Өнөөдрийн зохицуулалт дээр бол банканд нь нээлттэй үлдээж өгч байгаа.

Дээр нь нэмээд бид бүгдийн өнөөдрийн энэ оруулж өгсөн хуультай нийцүүлээд концепцыг нь тайлбарлахад олон улсын практик туршлагыг бид нэлээдгүй судалж, тэр судалгааныхаа үндсэн дээр энэ заалтуудыг тусгаж өгсөн байгаа. Үүнтэй холбоотой олон улсад харилцах данс маань өөрөө хүүгүй байдаг. Дээр нь нэмээд зөвхөн төлбөрийн хэрэгсэл … /минут дуусав/
Ж.Ганбаатар: Олон улсын журмыг ойлголоо. Гэхдээ өмнө нь Монголд болж байсан зүйлүүдээс өнөөдөр бид ямар үнэхээр мундаг ажил олгогч бизнесийн салбар үнэхээр хөгжөөд явчихсан, тийм байгаа бол өөр шүү дээ. Тийм.
Чинзориг гишүүн. Тодруулга хийе.
С.Чинзориг: Гишүүдийн анхаарал хандуулах асуудал бол саяын яриад байгаа энэ хугацаагүй хадгаламжтай холбоотой асуудал. Аж ахуйн нэгж байгууллагын харилцахын үлдэгдэлд хүү төлөх үү, төлөхгүй юу асуудал. Хадгаламжаа төлбөрийн хэрэгсэл болгож ашиглаж болох эсэх гээд ийм 2, 3 асуудал дээр манай Байнгын хорооны гишүүд бас анхаарал төвлөрүүлж, нэлээн анхааралтай хандаж үзэх нь зөв байх аа гэж бодож байна.
Бид ажлын хэсэг дээр нэлээн ярьсан юм. Тэгж байгаад иргэн бол хугацаагүй хадгаламжтай байхыг нь үлдээж байгаа. Тэгээд хүүгээ бол банктайгаа гэрээгээрээ өөрсдөө хоорондоо тохиролцож хүүгээ тогтоодог байх энэ эрх нь нээлттэй үлдэж байгаа.

Бид өвөл ковидын тухай хуулиар аж ахуйн нэгж байгууллагуудыг чинь хугацаагүй хадгаламж, харилцахад хүү төлөхийг нь зогсоосон байж байгаа. Одоо энэ хууль бол 7 сарын 01 хүртэл хэрэгжинэ. Тэгэхээр энэ хуулийг цаашид нь үргэлжлүүлээд явах нь зүйтэй юм болов уу.

2 дугаарт, Их Хурлаас баталсан тэр зээлийн хүүг бууруулах стратегийн бичиг баримтыг хэрэгжүүлэхэд энэ зардлыг бас бууруулах нь чухал байна. Олон улсын жишиг, хандлага ч гэсэн бас ийм байна. 1 нь бол хуримтлал, 1 нь бол төлбөрийн хэрэгсэл гэж ингэж үзсээр ярьсаар ирж байгаад бол 2, 3 удаа ажлын хэсэг дээр үүнийг ярьсан юм. Тэгээд ярьж байгаад ингээд яг ажлын хэсгийн саналаар ороод ирсэн. Үүнийг яг зарчмын зөрүүтэй санал хураах үед бол гишүүд сайн ярина биз.

Ганбаатар даргын яриад байгаа тэр 100 саяын босготой холбоотой асуудлыг би ойлгохдоо харилцахын үлдэгдэлд нь 100 сая хүртэлх бол хүүтэй байлгана гэж ойлгоод санал хэлж байгаа юм уу. Эсвэл тэр хадгаламжаа … /минут дуусав/

Ж.Ганбаатар: Би ямар санал гаргасан бэ гэхээр Чинзориг гишүүн ээ. 100 сая хүртэлх харидцахынхаа үлдэгдэлд нь хүү төлж болно гэдгийг нь зүгээр банкинд нь орхичихгүй юу эсвэл. Тэгээд яг хуулиараа хийхгүй бол. 100 сая төгрөг хүртэлх үлдэгдэл нь. Би зүгээр тоог бол өөрийнхөө юугаар хэлж байна шүү дээ. Нарийн тоогоо та нар ажлын хэсэг өөрөө гаргана биз. 100 сая юм уу, хэд юм.
Тэгээд дээшээгээ нь хүү төлөхгүй гэдэг юм уу, тийм ээ. Сая Чинзориг гишүүн хэлж байна шүү дээ. Гадаадад тийм юм байхгүй ээ гэж. Бид өнөөдөр ямар түвшинд байгаа билээ. Бид өнөөдөр хэчнээн аж ахуйн нэгж экспортод гаргадаг билээ, хэчнээн хүмүүс ажилтай байгаа билээ. Бид нарын дундаж орлого хэд байгаа билээ. Бид өнөөдөр ер нь юу хийх ёстой билээ.Бүгдээрээ улс төржөөд л бүгдээрээ ширээний ард суугаад л бие бие рүүгээ дайраад л ингээд байдаг биш. Ярьдаг хүн маш их болсон байна шүү дээ, бид нарт. Бүгдээрээ ухаантай, бүгдээрээ ярьдаг хүмүүс болсон. Хийдэг хүмүүсээ дэмжих тийм үе бид нарт байна. Цаг үе нь. Тэгээд тодорхой хугацааны дараа тэр гадаа улстайгаа адилхан болно биз дээ. Би тэр 100 сая гэдэг зүйлийг аргаа бараад хэлж байгаа юм. Аргаад бараад наад жижиг, дунд аж ахуйн нэгжүүдээ дэмжчихээч ээ гэж байгаа юм.
Бүгдээрээ хадгаламж руу битгий явуулчхаач ээ гэж л хэлж байгаа юм шүү.

Гишүүд асуулт асууж, хариулт авч дууслаа.

Зарчмын зөрүүтэй саналаар санал хураалт явуулъя.

Гишүүд анхааралтай байхыг хүсье.
Банк, эрх бүхий хуулийн этгээд мөнгөн хадгаламж, төлбөр тооцоо, зээлийн үйл ажиллагааны тухай хуулийн шинэчилсэн найруулгын төслийн талаарх зарчмын зөрүүтэй саналын томьёолол.
1.Төслийн 1 дүгээр зүйлийн 1.1 дэх хэсгийн “банк, эрх бүхий” гэсний өмнө “санхүүгийн зах зээлийн зохистой хөгжлийг дэмжих хүрээнд” гэж, “мөнгөн хадгаламж” гэсний өмнө “үзүүлэх” гэж нэмж, “үйл ажиллагаа үзүүлэхтэй” гэснийг “үйл ажиллагаатай” гэж өөрчлөх. Санал гаргасан  Улсын Их Хурлын гишүүн Чинзориг, Бат-Амгалан, Булгантуяа, Цогтгэрэл, Б.Энхбаяр. Цаашид ажлын хэсэг гэх.
Санал хураалт явуулъя. Гишүүд анхааралтай байхыг хүсье. Санал хураалт.

Санал 66,7 хувиар дэмжигдлээ.
Ганхуяг гишүүн, Аюурсайхан гишүүн, Болорчулуун гишүүн, Баттмөр гишүүн нар анхааралтай хандахыг хүсье.

2. Төслийн 3 дугаар зүйлийг доор дурдсанаар өөрчлөн найруулах:


“3 дугаар зүйл.Хуулийн үйлчлэх хүрээ

3.1.Энэ хуулиар банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг болон зээлийн үйл ажиллагаатай холбогдсон харилцааг зохицуулна.

3.2.Хуульд заасны дагуу хязгаарлагдмал хүрээнд үйлчилгээ үзүүлж байгаа этгээдийн мөнгөн хөрөнгийн шилжүүлгийн үйл ажиллагаатай холбогдсон харилцааг энэ хуулиар зохицуулна.” Санал гаргасан ажлын хэсэг. Санал хураалт.

Санал 61,1 хувиар дэмжигдлээ.
3. Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагаанд баримтлах зарчим

4.1.Банк, эрх бүхий хуулийн этгээд нь иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдэд үзүүлэх мөнгөн хадгаламж, мөнгөн хөрөнгийн шилжүүлэг, зээлийн үйл ажиллагаанд дараах зарчмыг баримтална: 


4.1.1.үйл ажиллагааны нууцлал, аюулгүй, найдвартай байдлыг  хангах;


4.1.2.харилцагчид үйл ажиллагааны ерөнхий мэдээлэл, зөвлөгөөг өгч ил тод байдлыг хангах;


4.1.3.талуудын тэгш оролцоог хангах;


4.1.4.хувийн ашиг сонирхлоо харилцагчийн ашиг сонирхлоос дээгүүр тавихгүй байх;

4.1.5.хууль тогтоомжид заасан шаардлага хангасан харилцагчид үйлчилгээ үзүүлэх.” Санал гаргасан ажлын хэсэг. Санал хураалт.

61,1 хувиар санал дэмжигдлээ.
4. Төслийн 5 дугаар зүйлийг доор дурдсанаар өөрчлөн найруулах: 


“5 дугаар зүйл.Хуулийн нэр томьёоны тодорхойлолт 



5.1.Энэ хуульд хэрэглэсэн дараах нэр томьёог доор дурдсан утгаар ойлгоно:



5.1.1.“зээл” гэж банк, эрх бүхий хуулийн этгээдээс гэрээний үндсэн дээр тодорхой зориулалт, хугацаа, эргэж төлөгдөх нөхцөлтэйгээр хүүтэй буюу хүүгүй бусад этгээдэд аливаа хэлбэрээр олгосон мөнгөн хөрөнгийг; 
5.1.2.“үйл ажиллагааны ерөнхий нөхцөл” гэж банк, эрх бүхий хуулийн этгээдээс иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдэд үзүүлэх мөнгөн хадгаламж, мөнгөн хөрөнгийн шилжүүлэг, зээлийн үйл ажиллагаанд талуудын эдлэх эрх, хүлээх үүрэг, хариуцлага, үйл ажиллагааны нийтлэг зохицуулалтыг тусгасан баримт бичгийг;



5.1.3.“мөнгөн хадгаламж” /цаашид Хадгаламж гэх/ гэж гэрээний үндсэн дээр иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдээс банк, эрх бүхий хуулийн этгээдэд хадгалуулсан үндэсний мөнгөн тэмдэгт-төгрөг болон гадаад улсын мөнгөн тэмдэгтээр илэрхийлэгдэх мөнгөн хөрөнгийг; 

5.1.4.“харилцах данс” гэж гэрээний үндсэн дээр банк, цахим мөнгө гаргах зорилгоор төлбөрийн үйлчилгээ үзүүлэх зөвшөөрөл авсан  этгээдээс харилцагчид төлбөрийн үйлчилгээ үзүүлэхээр нээсэн дансыг;



5.1.5.“хүү” гэж гэрээний үндсэн дээр мөнгөн хөрөнгийг ашигласны хариу төлбөр буюу үнийг;



Тайлбар: зээл, хадгаламжийн үнэ бөгөөд хөрөнгө эзэмшигчийн хувьд орлого, ашиглагчийн хувьд зардлыг ойлгоно.



5.1.6.“шилжүүлэг” гэж Үндэсний төлбөрийн системийн тухай хуулийн 5.1.18-д заасныг;

5.1.7.“эрх бүхий хуулийн этгээд” гэж хуульд заасны дагуу Монголбанкнаас төлбөрийн үйлчилгээ үзүүлэх, Санхүүгийн зохицуулах хорооноос хадгаламж болон зээлийн үйл ажиллагаа эрхлэх зөвшөөрөл авсан хуулийн этгээдийг; 


5.1.8.“эцсийн өмчлөгч” гэж Мөнгө угаах болон терроризмыг санхүүжүүлэхтэй тэмцэх тухай хуулийн 3.1.6-д заасныг; 

5.1.9.“Монгол Улсын хууль тогтоомжийн дагуу эрх зүйн байдал нь тодорхойлогдсон этгээд” гэж хуулиар тусгайлан эрх, үүрэг нь тодорхойлогдож, хариуцлага хүлээдэг этгээдийг.” Санал гаргасан ажлын хэсэг. Санал хураалт.


61,1 хувиар санал дэмжигдлээ.
5. Төслийн 6 дугаар зүйлд доор дурдсан агуулгатай 6.5, 6.6, 6.7, 6.8 дахь хэсэг нэмэх: 

“6.5.Банк, эрх бүхий хуулийн этгээд харилцагчаас зөвхөн гэрээнд тусгасан шимтгэл, хураамжийг төлүүлэх бөгөөд өөрийн үзүүлсэн нэг төрлийн үйлчилгээнд үйлчилгээний шимтгэл, хураамжийг давхардуулан авахгүй.

6.6.Банк, эрх бүхий хуулийн этгээд нь өөрийн бүтээгдэхүүн, үйлчилгээний шимтгэл, хураамжийн хувь, хэмжээг үндэслэлтэй тогтоох ба үүнд Монголбанк, Санхүүгийн зохицуулах хороо хяналт тавина.

6.7.Монголбанк, Санхүүгийн зохицуулах хороо өөрийн хянан зохицуулах чиг үүргийн хүрээнд банк, эрх бүхий хуулийн этгээдээс тогтоосон бүтээгдэхүүн, үйлчилгээний шимтгэл, хураамжийн хувь, хэмжээг бууруулахыг санал болгох, энэ саналыг хүлээж аваагүй тохиолдолд тухайн шимтгэл, хураамжийн хувь, хэмжээ тогтоосон шийдвэрийг хүчингүй болгох, энэ тухайгаа нийтэд мэдээлэх эрхтэй байна.
6.8.Банк, эрх бүхий хуулийн этгээд энэ хуульд заасан үйлчилгээний гэрээ байгуулах бүх үе шатанд харилцагчийн нууц гэж үзсэн мэдээллийг хадгалах, аливаа хэлбэрээр ашиглахгүй байх үүрэгтэй.” Санал гаргасан ажлын хэсэг. Санал хураалт.

Санал 61,1 хувиар дэмжигдлээ.

6.Төслийн 7 дугаар зүйлийн 7.2 дахь хэсгийн “шилжүүлгийн баримт” гэснийг “шилжүүлэг” гэж, мөн хэсгийн болон 11 дүгээр зүйлийн 11.4 дэх хэсгийн “тоон” гэснийг “цахим” гэж өөрчлөх. Санал гаргасан ажлын хэсэг. Санал хураалт.
Санал 72,2 хувиар дэмжигдлээ.
7. Төслийн 8 дугаар зүйлийг доор дурдсанаар өөрчлөн найруулах:

“8 дугаар зүйл.Үйл ажиллагааны ерөнхий нөхцөл 

8.1.Энэ хуульд заасан банк, эрх бүхий этгээдийн хадгаламж болон зээл, төлбөрийн үйлчилгээ үзүүлэгчийн шилжүүлгийн үйл ажиллагаанд тавигдах шаардлагыг Монголбанк, Санхүүгийн зохицуулах хороо өөрийн хянан зохицуулах чиг үүргийн хүрээнд батална. 

8.2.Энэ зүйлд заасан үйл ажиллагааны ерөнхий нөхцөлд банк, эрх бүхий хуулийн этгээдээс иргэн хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээдэд үзүүлэх хадгаламж, шилжүүлэг, зээлийн үйлчилгээний нөхцөл, талуудын эрх, үүрэг, хариуцлага, үйл ажиллагааны журмыг тусгасан байна.” Санал гаргасан ажлын хэсэг. Санал хураалт.

Санал 66,7 хувиар дэмжигдлээ.
8. Төслийн 9 дүгээр зүйлийн 9.1 дэх хэсгийг доор дурдсанаар өөрчлөн найруулах:

“9.1.Банк, эрх бүхий хуулийн этгээд хадгаламж, шилжүүлэг, зээлийн үйл  ажиллагаа эрхлэхдээ иргэн, хуулийн этгээд, Монгол Улсын хууль тогтоомжийн дагуу эрх зүйн байдал нь тодорхойлогдсон этгээд /цаашид “Харилцагч” гэх/-д Мөнгө угаах болон терроризмыг санхүүжүүлэхтэй тэмцэх тухай хуульд заасан баримт бичиг, журмыг баримтлан хадгаламж, харилцах, зээлийн данс нээж үйлчилгээ үзүүлнэ.” Санал гаргасан ажлын хэсэг. Санал хураалт.
61 хувиар санал  дэмжигдлээ.
9. Төслийн 9 дүгээр зүйлийн гарчгийн “төлбөрийн” гэснийг “харилцах, зээлийн” гэж, мөн зүйлийн 9.5 дахь хэсгийн “төлбөрийн болон хадгаламжийн” гэснийг “хадгаламж, харилцах болон зээлийн” гэж, 9.7 дахь хэсгийн “10 хоногийн” гэснийг “ажлын 5 хоногийн” гэж, 9.8 дахь хэсгийн “Төлбөрийн үйлчилгээ үзүүлэгч” гэснийг “Банк” гэж, мөн зүйлийн 9.8.1 дэх заалтын “хүсэлтээ бичгээр” гэснийг “хүсэлт” гэж тус тус өөрчлөх. Санал гаргасан ажлын хэсэг. Санал хураалт.
61 хувиар санал дэмжигдлээ.
10. Төслийн 9 дүгээр зүйлийн 9.2 дахь хэсгийн “иргэнд” гэсний өмнө “хуульд заасны дагуу” гэж, мөн зүйлийн 9.9 дэх хэсгийн “цахим” гэсний өмнө “энэ хуулийн 7.3-т зааснаас бусад тохиолдолд” гэж нэмэх. Санал гаргасан ажлын хэсэг. Санал хураалт.

Санал 67 хувиар дэмжигдлээ.
11. Төслийн 9 дүгээр зүйлд доор дурдсан агуулгатай 9.2.4, 9.3.6 дахь заалт нэмэх:


“9.2.4.хуульд заасан бусад.


9.3.6.хуульд заасан бусад.” Санал гаргасан ажлын хэсэг. Санал хураалт.

Санал 72 хувиар дэмжигдлээ.
12. Төслийн 9 дүгээр зүйлийн 9.6 дахь хэсгийг доор дурдсанаар өөрчлөн найруулах:

“9.6.Харилцагч энэ хуулийн 9.5-д заасан мэдээллийг өгөхөөс татгалзсан бол үйл ажиллагааны ерөнхий нөхцөлд заасны дагуу банк, эрх бүхий хуулийн этгээд нь үйлчилгээ үзүүлэхээс татгалзах, дансыг хаах, холбогдох гэрээг цуцлах үүрэгтэй.” Санал гаргасан ажлын хэсэг. Санал хураалт.
77,8 хувиар санал дэмжигдлээ.
13. Төслийн 10 дугаар зүйлийн 10.1 дэх хэсгийг доор дурдсанаар өөрчлөн найруулах:
“10.1.Банк, эрх бүхий хуулийн этгээд /цаашид “Хадгалагч” гэх/-ээс иргэн, хуулийн этгээд, Монгол улсын хууль тогтоомжийн дагуу эрх зүйн байдал нь тодорхойлогдсон этгээд /цаашид “Хадгалуулагч” гэх/-д Мөнгө угаах болон терроризмыг санхүүжүүлэхтэй тэмцэх тухай хуульд заасан журам болон энэ хуулийн 8 дугаар зүйлд заасны дагуу батлагдсан үйл ажиллагааны ерөнхий нөхцөлийг баримтлан гэрээ байгуулж хадгаламжийн үйлчилгээ үзүүлнэ.” Санал гаргасан ажлын хэсэг. Санал хураалт.

Санал 83 хувиар дэмжигдлээ.
14. Төслийн 11 дүгээр зүйлийн 11.3 дахь хэсгийг доор дурдсанаар өөрчлөн найруулах:

“11.3.Хадгалагч хадгалуулагчтай байгуулах хадгаламжийн гэрээг хадгаламжийн дэвтэр, хадгаламжийн сертификат болон энэ хуулийн 7 дугаар зүйлд заасны дагуу цахим хэлбэрээр байгуулж болно.” Санал гаргасан ажлын хэсэг. Санал хураалт.

77 хувиар санал дэмжигдлээ.

15. Төслийн 12 дугаар зүйлийг доор дурдсанаар өөрчлөн найруулах:

 “12 дугаар зүйл.Хадгаламжийн гэрээний хугацаа

12.1.Хадгаламжийн гэрээг тодорхой буюу тодорхой бус хугацаагаар байгуулна.

12.2.Тодорхой хугацаа зааж хадгалуулсан хадгаламжийг хугацаатай, тодорхой бус хугацаагаар хадгалуулсан хадгаламжийг хугацаагүй хадгаламж гэж тооцно.

12.3.Хадгаламжийн гэрээг тодорхой хугацаагаар байгуулсан бол уг хугацаа дууссаны дараа хадгалагч нь хадгалуулагчийн мөнгийг буцаан өгч, гэрээнд заасны дагуу хүү төлөх үүрэгтэй.

12.4.Хугацаатай хадгаламжийн гэрээг тохиролцсон хугацаанаас өмнө хадгалуулагчийн хүсэлтээр цуцлах, эсхүл зарлагын гүйлгээ хийх тохиолдолд хадгалуулсан хугацаанаас нь хамааруулан хадгаламжийн хүүг гэрээнд заасан хэмжээгээр бууруулна.

12.5.Хадгалагч хугацаагүй хадгаламжийн гэрээг зөвхөн иргэнтэй байгуулна. 

12.6.Гэрээнд өөрөөр заагаагүй бол хугацаатай хадгаламжийн гэрээний хугацаа дууссан боловч хадгалуулагч хадгалуулсан мөнгөө буцаан авах тухай, эсхүл гэрээг дахин сунгуулах шаардлага тавиагүй бол хадгалагч дараах арга хэмжээг авна.

12.6.1.иргэний хадгаламжийг хугацаагүй хадгаламжид тооцож, мөн хугацаанаас хүүг хугацаагүй хадгаламжийн хүүгийн адил хэмжээгээр бодно. 
12.6.2.хуулийн этгээд болон Монгол Улсын хууль тогтоомжийн дагуу эрх зүйн байдал нь тодорхойлогдсон этгээдийн хадгаламжийн дансыг гэрээнд заасан харилцах дансанд шилжүүлнэ.

12.7.Хугацаатай хадгаламжийн гэрээг хадгалагч нэг талын санаачилгаар өөрчлөх, хугацаанаас өмнө цуцлах эрхгүй.

12.8.Хадгалуулагч нь хадгалагчаас энэ зүйлийн 12.3, 12.7-д заасан үүргээ гүйцэтгээгүйгээс учирсан хохирлыг төлүүлэхээр шаардах эрхтэй.


12.9.Хадгаламжийн дансыг харилцах дансны зориулалтаар ашиглахгүй бөгөөд аливаа төлбөрийн хэрэгсэлтэй холбож үйлчилгээ үзүүлэхийг хориглоно.

12.10.Хадгаламж зээлийн хоршооноос энэ хуулийн 12.6-д заасныг хэрэгжүүлэхтэй холбоотой журмыг Санхүүгийн зохицуулах хороо баталж, хэрэгжилтэд хяналт тавина.” 
Асуулт байна. Энэ заалтууд чинь бүгдээрээ журмаар зохицуулчхаж болохгүй юм уу. Энэ чинь банк өөрөө мэдээд шийдчих л юмнууд байна шүү дээ. Заавал хуульд тусгах хэрэг юу байгаа юм. Ялангуяа энэ 12 дугаар зүйл чинь ерөөсөө тэр чигээрээ банк өөрөө мэдээд харилцагчтайгаа учраа олоод тэр 2 хүмүүсийн хоорондын харилцаа юм биш үү. Асуулт байх дэгтэй. Хариулах уу. Заавал ингэж хуульчилж өгөх байгаа юм уу. 7 номерын микрофон өгье.
Ө.Мөнх-Ундрага: Ганбаатар даргын асуултад хариулъя. Гэрээнд харилцан тохиролцох нөхцөлийг эрх бүхий этгээд өөрөө тогтоож болох болов чиг харилцагч, хадгаламж эзэмшигчийн эрхийг хамгаалах зорилгоор нэг талаас үзүүлж байгаа бүтээгдэхүүн, үйлчилгээний суурь нөхцөлүүдийг зарчмыг нь хуульд заавал тусгаж, тэр заасан нөхцөлүүдийг банк эрх бүхий хуулийн этгээд хангах зайлшгүй ийм үүргийг хүлээлгэж байгаа. Энэ нь өөрөө  банк, санхүүгийн салбарын харилцагчийн эрхийг хамгаалахтай холбогдсон үндсэн зохицуулалт байгаа.

Ж.Ганбаатар:  Энэ ер нь. Санал хураалт явуулъя. Санал хураалт.
Энэ санал чинь уначихлаа шүү. Зарчмын зөрүүтэй санал гаргах гишүүн байна уу. Цахимаар. Дахин хураалгая гэж. Булгантуяа гишүүн. Микрофоныг өгье.
Х.Булгантуяа: Саяны саналыг хүчингүйд тооцоод.
Ж.Ганбаатар: Булгантуяа гишүүний микрофоныг өгье.

Х.Булгантуяа: Сая энэ төхөөрөмж нь зарим хүмүүс дээр ажиллаагүй юм шиг байна. Та саяын санал хураалтыг хүчингүйд тооцож дахин санал хураалт явуулж өгөөч.

Ж.Ганбаатар: Булгантуяа гишүүний гаргасан саналаар саяын хураасан саналыг хүчингүй болгоё гэсэн томьёоллоор санал хураалт явуулъя. Санал хураалт.
55,6 хувийн саналаар санал дэмжигдлээ. Санал хураалтыг дахин явуулъя. Гишүүд анхааралтай байхыг хүсье.
Санал хураалтыг дахин явуулъя.

Санал 66,7 хувиар дэмжигдлээ.
16. Төслийн 13 дугаар зүйлийг доор дурдсанаар өөрчлөн найруулах:

“13 дугаар зүйл.Мөнгөн хадгаламжийн хүү
13.1.Хадгалагч хуульд заасны дагуу хадгаламжийн хүү болон бусад нөхцөлийг нийтэд ил тод зарлах бөгөөд ийнхүү зарласан хүү, нөхцөлөөс аливаа хэлбэрээр өөрөөр тогтоон хадгалуулагчтай гэрээ байгуулахыг хориглоно. 

13.2.Хугацаатай хадгаламжийн хүүгийн хэмжээ нь гэрээнд өөрөөр заасан, эсхүл хадгалуулагчаас хадгаламжийн гэрээг хугацаанаас өмнө цуцалсан, хадгаламжийн данснаас хуульд заасан үндэслэлээр зарлагын гүйлгээ хийснээс бусад тохиолдолд анх тохиролцсон хэвээр байна. 

13.3.Хугацаагүй мөнгөн хадгаламжийн хүүгийн хэмжээг хадгалагчаас өөрчлөх тохиолдолд энэ тухай нийтэд мэдэгдсэнээс хойш 1 сарын дараа мөнгөн хадгаламжийн гэрээнд заасан хүүгийн хэмжээ өөрчлөгдсөнд тооцно. Ийнхүү өөрчлөгдсөнөөс хойших хугацаанд хийсэн аливаа орлогын хувьд хадгалагчаас өөрчлөн тогтоосон хэмжээгээр хүүг тооцно.

13.4.Энэ хуулийн 13.3-т заасны дагуу өөрчлөлт орсон хүүгийн хэмжээг хадгалуулагч зөвшөөрөхгүй бол нэмж хийсэн орлогын хувьд хадгалуулахаас татгалзаж болно.


13.5.Хадгаламжийн хүүгийн хэмжээг бодох, тооцох аргачлалыг Монголбанк Санхүүгийн зохицуулах хороо хамтран баталж, хэрэгжилтэд хяналт тавина.” Санал гаргасан ажлын хэсэг. Санал хураалт.

Санал 66,7 хувиар дэмжигдлээ.

17. Төслийн 14 дүгээр зүйлийн 14.2.2 дахь заалтын “хадгалуулагчийн” гэсний өмнө “хуульд зааснаас бусад тохиолдолд” гэж нэмж, мөн зүйлийн 14.1.9 дэх заалтын “барьцаалах” гэснийг “барьцаалуулах” гэж, мөн зүйлийн 14.1.11 дэх заалтын “талуудын харилцан тохиролцсон” гэснийг “хууль, гэрээнд заасан” гэж,  мөн зүйлийн 14.2.1 дэх заалтын “сертификат зэрэг үнэт цаас” гэснийг “хадгаламжийн сертификат” гэж тус тус өөрчлөх. Санал гаргасан ажлын хэсэг. Санал хураалт.


Санал 66,7 хувиар дэмжигдлээ.

18. Төслийн 15 дугаар зүйлийн 15.2 дахь хэсгийг доор дурдсанаар өөрчлөн найруулах:


“15.2.Хадгалуулагч нь хадгаламжийн сертификат авсан бол энэ хуулийн 15.1-т заасан данс нээхгүй байж болно.” Санал гаргасан ажлын хэсэг. Санал хураалт.

61,1 хувийн саналаар санал дэмжигдлээ.
19. Төслийн 17 дугаар зүйлийг доор дурдсанаар өөрчлөн найруулах:

“17 дугаар зүйл.Шилжүүлэг гүйцэтгэх

17.1.Банк, эрх бүхий хуулийн этгээд нь харилцагчтай байгуулсан гэрээ, түүний даалгавар, зөвшөөрлийг үндэслэн шилжүүлгийг гүйцэтгэнэ. 

17.2.Банк, эрх бүхий хуулийн этгээд нь харилцагчийн шилжүүлгийг гүйцэтгэхдээ төлбөрийн даалгаврыг шалгасны үндсэн дээр харилцагчийн мөнгөн хөрөнгийн дүнд багтаан шилжүүлгийг гүйцэтгэнэ.

17.3.Төлбөрийн даалгавар нь бичгийн болон цахим хэлбэртэй байж болно.

17.4.Банк, эрх бүхий хуулийн этгээд харилцагчаас хүлээн авсан төлбөрийн даалгаврыг хуульд өөрөөр заагаагүй бол хүлээн авсан дэс дарааллыг баримтлан Монголбанкнаас баталсан журамд заасан хугацаанд шилжүүлгийг гүйцэтгэнэ.

17.5.Банк, эрх бүхий хуулийн этгээдээр дамжуулан гүйцэтгэх хадгаламж, зээл, харилцах дансны орлого, зарлагын гүйлгээ нь бэлэн болон бэлэн бус хэлбэртэй байж болно.

17.6.Шилжүүлгийг хуульд заасны дагуу Монголбанкнаас зөвшөөрсөн биет, биет бус төлбөрийн хэрэгслээр гүйцэтгэж болно. 

17.7.Төлбөрийн нэхэмжлэлээр хийх төлбөрийг гагцхүү төлбөр хариуцагчийн мөнгөн хөрөнгийг зарцуулах эрх бүхий этгээдийн зөвшөөрлөөр гүйцэтгэнэ. Векселиэр хийх  шилжүүлгийг Векселийн тухай хуулиар зохицуулна.

17.8.Банк, эрх бүхий хуулийн этгээд өөрийн алдаатай хийсэн аливаа шилжүүлгийг залруулж, харилцагчийг хохиролгүй болгоно.

17.9.Энэ хуулийн 17.4-д заасан хугацаанд шилжүүлгийг хүндэтгэн үзэх шалтгаангүйгээр гүйцэтгээгүйгээс үүссэн хохирлыг банк, эрх бүхий хуулийн этгээд хариуцна. 

17.10.Харилцагчийн хүсэлтээр банк, эрх бүхий хуулийн этгээд нь гүйлгээ хийгдсэн дансны хуулгыг харилцагчид өгнө.


17.11.Үндэсний төлбөрийн системийн тухай хуульд заасны дагуу Монголбанк төлбөрийн даалгавар, шилжүүлэгтэй холбогдох харилцааг зохицуулах журам, заавар баталж шийдвэр гаргаж, хэрэгжилтэд хяналт тавина.” Санал хураалт.

Санал 72 хувиар дэмжигдлээ.

20. Төслийн 18 дугаар зүйлийн гарчиг болон уг зүйлд тусгасан “Төлбөрийн” гэснийг тухай бүр “Харилцах” гэж, мөн зүйлийн 18.4 дэх хэсгийн “зарцуулалт” гэснийг “зарлагын гүйлгээ” гэж тус тус өөрчлөх. Санал гаргасан ажлын хэсэг. Санал хураалт.


72 хувиар санал дэмжигдлээ.


21. Төслийн 21 дүгээр зүйлийн 21.1 дэх хэсгийн “олгосноор” гэсний өмнө “зээл” гэж нэмж, “Зээлийн харилцаа” гэснийг “Зээлийн ашигласан хугацаа нь” гэж, мөн зүйлийн 21.5 дахь хэсгийн “төлбөрийн” гэснийг “зээлийн” гэж, мөн зүйлийн 21.9 дэх хэсгийн “Зээлдэгч зээлээ төлсөн эсхүл” гэснийг “Зээлдэгч барьцаат зээлээ төлсөн эсхүл хууль, гэрээнд заасны дагуу” гэж тус тус өөрчлөх. Санал гаргасан ажлын хэсэг. Санал хураалт.

Нээгдэхгүй байна. Энэ санал ай пад дээр гарч нээгдсэнгүй. Тийм учраас саналыг дахин хураалгая. 


Өмнө нь явуулсан санал хураалтыг хүчингүй болгоё гэсэн томьёоллоор санал хураалт явуулъя. Гишүүд анхааралтай байхыг хүсье.


Санал хураалтыг хүчингүй болгоё гэсэн томьёоллоор санал хураалт явуулъя. Санал хураалт.


Ахиад нээгдэхгүй байна. Шижир ээ, дарга аа. Түр хүлээж байя. Юу нээгдэхгүй байна. 

Байнгын хорооны гишүүд түр хүлэээж байгаарай. Бид техникийнхээ зүйлийг засаадахъя. Нэгхэн минут. Одоохон.


Өмнө нь явуулсан санал хураалтыг хүчингүй болгоё гэсэн саналын томьёоллоор дахиад санал хураалт явуулъя. Санал хураалт. Туршилтын санал хураалт. Техникээ шалгахгүй бол болохгүй байна. Санал хураалт.

Техник жоохон саатаад байна. 

Тестийн санал хураалт дахиад явуулъя. Тестийн санал хураалт. Эдийн засгийн байнгын хорооны гишүүд анхааралтай байхыг хүсье. Тестийн санал хураалт.

66,7 хувиар тестийн санал хураалт болж байна.

Санал хураалтыг хүчингүй болгоё гэсэн томьёоллоор санал хураалт дахиж явуулъя. Санал хураалт.


61 хувийн саналаар санал дэмжигдлээ.

Санал хураалтыг дахин явуулъя. Санал хураалт.


Гишүүд анхааралтай байхыг хүсье. Санал хураалт.

72 хувийн саналаар санал дэмжигдлээ.
22. Төслийн 21 дүгээр зүйлийн 21.8 дахь хэсгийг доор дурдсанаар өөрчлөн найруулах:


“21.8.Зээлийг гэрээнд заасан зориулалтаар нь ашиглана. Олгосон зээлийн ашиглалтыг зээлдүүлэгч шалгаж, зээлдэгч зээлийг зориулалтын дагуу ашиглаагүй тохиолдолд гэрээг нэг талын санаачилгаар цуцалж, олгосон зээлийг нэн даруй буцаан төлөхийг шаардана.” Санал хураалт.


77 хувийн саналаар санал дэмжигдлээ.
23. Төслийн 21 дүгээр зүйлийн 21.10, 21.11, 21.12 дахь хэсгийг доор дурдсанаар өөрчлөн найруулж дугаарыг өөрчлөх: 

“21.10.Банкнаас олгох зээлийн үйл ажиллагаатай холбоотой журмыг Монголбанк, эрх бүхий хуулийн этгээдээс олгох зээлийн үйл ажиллагаатай холбоотой журмыг Санхүүгийн зохицуулах хороо баталж, хэрэгжилтэд хяналт тавина.”

21.11.Банкнаас олгох зээлийн барьцаа хөрөнгийн үнэлгээтэй холбоотой журмыг Монголбанк, санхүү, төсвийн асуудал эрхэлсэн төрийн захиргааны төв байгууллага, эрх бүхий хуулийн этгээдээс олгох зээлийн барьцаа хөрөнгийн үнэлгээтэй холбоотой журмыг Санхүүгийн зохицуулах хороо, санхүү, төсвийн асуудал эрхэлсэн төрийн захиргааны төв байгууллага хамтран баталж, хэрэгжилтэд хяналт тавина. 


21.12.Гадаад валютын орлогын эх үүсвэртэй эсхүл ханшийн эрсдэлээс хамгаалагдсан этгээдэд гадаад валютын зээл олгож болно.” Санал гаргасан ажлын хэсэг. Санал хураалт.

77 хувиар санал дэмжигдлээ.
24. Төсөлд доор дурдсан агуулгатай 21.13, 21.14, 21.15, 21.16 дахь хэсэг нэмэх:
“21.13.Зээлдэгчийн эд хөрөнгийн байдал доройтож зээлийг буцаан төлөх чадваргүй болох нөхцөл байдал бий болохоор эсхүл болсон бол зээлдүүлэгч зээл олгохоос татгалзах эсхүл олгосон зээлийг буцаан шаардах эрхтэй.


21.14.Зээлдэгч хуулийн этгээд нь олгосон зээлийг өөрийн санхүүгийн тайланд тусгаж энэ талаар мэдээллийг зээлдүүлэгчид өгөх үүрэгтэй. Монгол Улсын хууль тогтоомжийн дагуу эрх зүйн байдал нь тодорхойлогдсон этгээд хуулиар санхүүгийн тайлан гаргах үүрэг хүлээсэн бол энэ хэсэг нэгэн адил хамаарна.

21.15.Зээлдүүлэгч анх зээл олгохдоо зээлдэгчээр зээлийн хүүг урьдчилан төлүүлэхийг хориглоно.


21.16.Зээлдүүлэгч нь баталгаа гаргагчтай Иргэний хуулийн 234 дүгээр зүйлд заасан шаардлагын дагуу гэрээ байгуулна.” Санал гаргасан ажлын хэсэг. Санал хураалт.

72,2 хувиар санал дэмжигдлээ.


25. Төслийн 22 дугаар зүйлийн 22.2.4 дэх заалтын “зориулалт” гэсний дараа “, зээл олгох хэлбэр” гэж нэмж, мөн зүйлийн 22.2.2 дахь заалтын “валютын” гэснийг “мөнгөн тэмдэгтийн” гэж, мөн зүйлийн 22.5 дахь хэсгийн “Гэрээнд заасны дагуу зээлийн төлбөрийг бүхэлд нь буцаан дуудах” гэснийг “Энэ хуулийн 21.8-д заасан” гэж, мөн зүйлийн 22.7 дахь хэсгийн “төлбөр тооцоо” гэснийг “шилжүүлэг” гэж тус тус өөрчлөх.


Би энэ дээр бас нэг зүйл протоколд хэлчихье гэж бодлоо. Ер нь зээлдүүлж байгаа хүнийхээ санхүүгийн байдлыг дээшлүүлэх талаас нь их сайн харах хэрэгтэй. Түүнээс биш зээлээ буцаан төлнө гэдэг утгаараа биш. Энэ хүн миний зээлийг буцаан төлнө гэдгээр. Энэ хүн санхүүгийнхээ байдал нь дээшлээд миний олгосон зээл үр ашигтай болоод энэ хүн олон хүнийг ажлын байртай болгоод татвар төлөөд энэ талаас нь харж байх хэрэгтэй шүү дээ. Монголбанк, арилжааны банкнууд. Зээлдэгчийг дандаа нэг хардсан маягаар биш. Миний зээлийг төлөх болов уу гэсэн байдлаар биш. Миний өгсөн зээл үр ашигтай байна аа гэдэг талаас нь харж байх хэрэгтэй. Энэ зүйл заалтууд дутуу байна шүү гэдгийг.


 Санал хураалт. 


72,2 хувиар санал дэмжигдлээ.

26.Төслийн 22 дугаар зүйлд доор дурдсан агуулгатай 22.2.11 дэх заалт нэмэх:  


“22.2.11.Зээлдүүлэгч, зээлдэгчийн эрх, үүрэг хариуцлага;” Санал гаргасан ажлын хэсэг.

72 хувийн саналаар санал дэмжигдлээ.

27. Төслийн 23 дугаар зүйлийг доор дурдсанаар өөрчлөн найруулах:

“23 дугаар зүйл.Зээлийн хүү 

23.1.Зээлийн хүүг зээлийг ашигласан хугацаагаар тооцно. 

23.2.Зээлдэгч зээлийг гэрээнд заасны дагуу төлөөгүй эсхүл хууль, гэрээнд заасан үндэслэлээр зээлдүүлэгчийн нэг талын санаачилгаар зээлийн гэрээг хугацаанаас өмнө цуцалсан бол зээлийг бүрэн эргүүлэн төлөх хүртэл хугацаанд зээлийн үндсэн хүү, гэрээнд заасан бол нэмэгдүүлсэн хүү төлнө.


23.3.Зээлийн хүүгийн хэмжээг бодох, тооцох аргачлалыг Монголбанк, Санхүүгийн зохицуулах хороо хамтран баталж, хэрэгжилтэд хяналт тавина.”

Түрүүн хадгаламж дээр ийм юм болсон байхгүй юу. Би нэг юм тодруулсан шүү дээ. Хадгаламж дээр. Энэ зээл дээр бол ямар нэгэн байдлаар зээлдэгч л хариуцлага хүлээж байгаа байхгүй юу. Зээлдүүлэгч биш. 


Хадгаламж дээр болохоор хадгаламждаа тэр хүн ямар нэгэн хэмжээгээр өөрчлөлт оруулах л юм бол бараг хүү тооцохгүй гэсэн байна лээ шүү дээ. Би өмнөх та нарын зарчмын зөрүүтэй саналыг хэлж байгаа юм. Тэр хүн хадгаламжийнхаа хугацаатай хадгаламжийг ярьж байгаа шүү дээ. 6 сар юм уу, 3 сар юм уу, 1 жил. Тэгээд тэр хүн ямар нэгэн байдлаар хадгаламждаа өөрчлөлт оруулахад л хүү төлөхгүй ээ гэсэн заалт түрүүн хураагдсан. 

Түүнийг бас нэг уян хатан болгох хэрэгтэй шүү. Нэмж болохгүй юм уу. Хөөрхий, цалингаа хуримтлал болгоод хадгаламж дээрээ нэмж болох уу. Нэмэхэд хүүгийн өөрчлөлт орохгүй юм уу. Тийм тийм зүйлүүдээ хараарай. Түүнээс гадна хүн яах вэ хадгаламжийнхаа талыг нь авъя гэвэл банктайгаа тохиролцчих тэр боломжийг нь олгох ёстой шүү дээ. Нөгөө хадгаламжийнхаа талыг нь аваад тодорхой хэмжээний хүүгээ хоорондоо тохиролцоод мэдээж бага тохирох байлгүй дээ. Тэр чинь иргэн талдаа бид бас боломжоо гаргах ёстой шүү дээ. 

Санал хураалт.


66,7 хувиар санал дэмжигдлээ.

28. Төслийн 24 дүгээр зүйлийн 24.1 дэх хэсгийн “зээлдэгч бүрийн нэр дээр” гэснийг “зээл бүрт” гэж, мөн зүйлийн 24.2.8 дахь заалтын “банкнаас” гэснийг “зээлдүүлэгчээс” гэж өөрчилж, мөн зүйлийн 24.2.5 дахь заалтын “этгээд бол” гэсний дараа “орлогын талаарх мэдээлэл, хуульд заасны дагуу татварын байгууллагад тайлагнасан” гэж, мөн зүйлийн 24.2.9 дэх заалтын “зээлдүүлэгчээс” гэсний өмнө “үйл ажиллагааны ерөнхий нөхцөлд заасан болон” гэж нэмэх. Санал гаргасан ажлын хэсэг. Санал хураалт.


Санал 72 хувийн саналаар дэмжигдлээ.

29. Төслийн 24 дүгээр зүйлийн 24.3, 24.5, 24.6  дахь хэсгийг доор дурдсанаар өөрчлөн найруулах:

“24.3.Энэ хуулийн 21.11-д заасан журмын дагуу зээлийн үүргийн гүйцэтгэлд барьцаалах эд хөрөнгийн тодорхойлолтод зээлдэгчээс барьцаалж байгаа эд хөрөнгийг зээлдүүлэгч эсхүл түүнээс томилогдсон хөрөнгийн үнэлгээчин газар дээр нь очиж, нэг бүрчлэн үзэж өгсөн үнэлэлт, дүнг тусгасан байна. Зээлийн үүргийн гүйцэтгэлд барьцаалсан эд хөрөнгийг шалгасан баримтад дээрх тодорхойлолтыг үндэслэн уг хөрөнгийн бүрэн бүтэн байдал, үнэ, чанар зэргийг бичнэ. 

24.5.Зээлийн ашиглалтыг шалгасан баримт бичигт авсан зээлээ зориулалтын дагуу үр дүнтэй ашиглаж байгаа эсэхийг тодорхой тоо хэмжээ, үнийн дүн зэрэг үзүүлэлтээр энэ хуулийн 21.11-д заасан журмын дагуу тодорхойлж бичнэ.


24.6.Зээлдүүлэгч нь зээлдэгчээс зээлийн үйл ажиллагаатай холбоотойгоос бусад баримт бичиг, мэдээлэл шаардахыг хориглоно. Энэ хэсэгт хуульд заасны дагуу харилцагчийг таньж мэдэх үйл ажиллагааны хүрээнд шаардах баримт бичиг, мэдээлэл хамаарахгүй.” Санал гаргасан ажлын хэсэг. Санал хураалт.

66 хувийн саналаар санал дэмжигдлээ.
30. Төслийн 25 дугаар зүйлийн 25.4 дэх хэсгийг доор дурдсанаар өөрчлөн найруулах:


“25.4.Батлан даагч, баталгаа гаргагч нь санхүүгийн хувьд уг зээлийн төлбөрийн үүргийг гүйцэтгэх чадвартай, эд хөрөнгөтэй этгээд байна. Батлан даагч, баталгаа гаргагчийн санхүүгийн чадварын талаар харилцагч банк, эрх бүхий хуулийн этгээд, улсын бүртгэлд бүртгэсэн байгууллага тодорхойлолт гаргаж болно.” Санал гаргасан ажлын хэсэг. Санал хураалт.

Санал 61 хувиар дэмжигдлээ.

31. Төслийн 28 дугаар зүйлийн 28.2 дахь хэсгийн “Зээлийн гэрээнд өөрөөр заагаагүй” гэснийг “Гэрээнд заасан” гэж, мөн хэсгийн “маргалдах” гэснийг “маргах” гэж тус тус  өөрчлөх. Санал гаргасан ажлын хэсэг. Санал хураалт.


Санал 66 хувиар дэмжигдлээ.

32. Төслийн 29 дүгээр зүйлийн 29.1 дэх хэсгийг доор дурдсанаар өөрчлөн найруулах:


“29.1.Зээлдүүлэгч олгосон зээлдээ судалгаа хийж, зээлийнхээ үлдэгдлийг  хууль, журамд заасны дагуу ангилж, харгалзах эрсдэлийн сан байгуулна.” Санал гаргасан ажлын хэсэг. Санал хураалт.

Санал 66 хувиар дэмжигдлээ.
33. Төслийн 30 дугаар зүйлийг доор дурдсанаар өөрчлөн найруулах:

“30 дугаар зүйл.Банк, эрх бүхий хуулийн этгээдийн хадгаламж, шилжүүлэг, зээлийн үйл ажиллагаанд хяналт тавих


30.1.Банкны хадгаламж, зээлийн үйл ажиллагаа, банк, эрх бүхий хуулийн этгээдийн шилжүүлгийн үйл ажиллагаанд Монголбанк, эрх бүхий хуулийн этгээдийн хадгаламж болон зээлийн үйл ажиллагаанд Санхүүгийн зохицуулах хороо өөрийн хянан зохицуулах чиг үүргийн хүрээнд шийдвэр гаргаж хэрэгжилтэд хяналт тавина.” Санал гаргасан ажлын хэсэг. Санал хураалт.

Санал 66 хувиар дэмжигдлээ.

34. Төслийн 9 дүгээр зүйлийн 9.11 дэх хэсэг, 14 дүгээр зүйлийн 14.1.4, 14.1.10 дахь заалт, 18 дугаар зүйлийн 18.5 дахь хэсэг, 22 дугаар зүйлийн 22.3 дахь хэсэг, 28 дугаар зүйлийн 28.3 дахь хэсэг, 19, 20, 32 дугаар зүйлийг тус тус хасах. Санал гаргасан ажлын хэсэг. Санал хураалт.


72 хувийн саналаар санал дэмжигдлээ.
35. Төслийн 32 дугаар зүйлийн 32.1 дэх хэсгийг доор дурдсанаар өөрчлөн найруулах: 


“32.1.Энэ хуулийг 2021 оны 07 дугаар сарын 01-ний өдрөөс эхлэн дагаж мөрдөнө.” Санал гаргасан ажлын хэсэг. Санал хураалт.

77 хувийн саналаар санал дэмжигдлээ.


Найруулгын санал хураая. Зарчмын зөрүүтэй саналууд хураагдаж дууслаа.


Найруулгын санал. Хуулийн шүү. Одоо дагаж байгаа хуулийн санал бас байгаа. Гишүүдээ, анхааралтай байгаарай.

1. Төслийн 2 дугаар зүйлийн 2.1 дэх хэсгийн “Банк бус санхүүгийн үйл ажиллагааны тухай”, “Хөдлөх эд хөрөнгө болон эдийн бус хөрөнгийн барьцааны тухай” гэсний дараа  “хууль”  гэж, 6 дугаар зүйлийн 6.1 дэх хэсгийн “ерөнхий нөхцөлийг” гэсний өмнө “үйл ажиллагааны” гэж тус тус нэмж, мөн зүйлийн 6.2 дахь хэсгийн “шилжүүлэг” гэснийг хасаж, мөн хэсгийн “иргэн, хуулийн этгээдэд” гэснийг “харилцагчид” гэж, 6.3 дахь хэсгийн “иргэн, хуулийн этгээдийг” гэснийг “харилцагчийг” гэж, 7 дугаар зүйлийн 7.1 дэх хэсгийн “заасан журмаар” гэснийг “заасны дагуу” гэж, мөн хэсгийн “данс эзэмшигчид” гэснийг “харилцагчид” гэж өөрчлөн, 9 дүгээр зүйлийн өмнөх “ХОЁРДУГААР БҮЛЭГ” “Хадгаламж, төлбөрийн данс” гэснийг, 14 дүгээр зүйлийн 14.2.6 дахь заалтын “харилцагчийн” гэснийг, 16 дугаар зүйлийн 16.1 дэх хэсгийн “(Иргэний үнэмлэх)” гэснийг, Дөрөвдүгээр бүлгийн гарчгийн “БАНК, ЭРХ БҮХИЙ ХУУЛИЙН ЭТГЭЭДИЙН” гэснийг, 22 дугаар зүйлийн 22.2.9 дэх заалтын “гэрээгээр” гэснийг, 31 дүгээр зүйлийн 31.1 дэх хэсгийн “хүн, хуулийн” гэснийг тус тус хасах. Санал гаргасан ажлын хэсэг. Санал хураалт.
Санал 77,8 хувийн саналаар санал дэмжигдлээ.
Одоо хуулийн төсөлтэй холбоотойгоор Их Хурлын гишүүдээс гаргасан саналын томьёоллоор санал хураалт явуулъя.

Ганхуяг гишүүн 4 санал гаргасан байна. Саналын томьёоллыг уншиж танилцуулъя.
Аливаа дансан дахь мөнгөн хөрөнгийн талаарх мэдээллийг эзэмшигчийн зөвшөөрөлгүйгээр бусдад мэдээлэхийг хориглоно гэж нэмэх. Санал гаргасан Улсын Их Хурлын гишүүн Ганхуяг. Санал хураалт.
72,2 хувийн саналаар санал дэмжигдлээ.

Ганхуяг гишүүний гаргасан санал. Данс хаах, битүүмжлэх эрхийг зөвхөн хууль хяналтын байгууллагын зөвшөөрлийг үндэслэн хааж болно. 
5 номерын микрофон тайлбар хийе гэж байна. 

Г.Дөлгөөн: Гишүүний асуултад тайлбарлая. Таны 2 заалттай холбоотойгоор өнөөдрийн мөрдөгдөж байгаа банкны тухай хууль дээр 7.3 дахь заалт байх аа. 7.2 дахь заалт байна. Уучлаарай. 7.2 дахь заалт дээр шүүх, прокурор, Монголбанкны өөрсдийн чиг үүргийн дагуу харилцагчийн мэдээллийг авах ганцхан эрхтэй байгаа. Бусдаар бол өөр хүмүүст харилцагчийн мэдээллийг өгөхгүй. Саяын заалтаар бусдад гэдгээр явчих юм бол ер нь энэ үйл ажиллагаа бүгд зогсоно гэсэн үг. 
Дараагийн асуулт бол данс хаахтай холбоотой асуудал бол ерөнхийдөө сая ФАТФ-ийн шаардлагуудаар бол нэлээдгүй энэ асуудал яригдсан байгаа. Тухайн харилцагч данс нээчхээд хаячихдаг, ашигладаггүй. Банканд ирээд хааж чаддаггүй ийм нөхцөл байдлууд үүсдэг. Тэгээд үүнтэй холбоотой гол зохицуулалтуудыг оруулж өгсөн. Үүгээр ашигладаггүй данснуудыг цэгцлэх боломж нь бүрдэж байна гэж ойлгож байгаа.
Ж.Ганбаатар: Чинзориг гишүүн тайлбар хийе. Тодруулга хийе.
С.Чинзориг: Саяын заалтууд бол банкны тухай хууль, одоогийн хэлэлцэж байгаа хуулиудад ч байгаа заалт л даа. Гэхдээ зарчмын зөрүүтэй санал гаргаж байгаа гишүүд маань дэгийнхээ дагуу хуулийн хэддүгээр бүлгийн хэддүгээр зүйлд ямар санал оруулах гэж байгаа вэ гэдгээ тодорхой бичихгүй бол тэгээд наадах чинь их төвөгтэй болно шүү дээ. Цаашаа хууль хэрэгжээд явахад хууль батлахад төвөгтэй болж таарна. Түүнийг сануулж яг хэддүгээр бүлгийн хэддүгээр зүйлд ямар зүйл заалт дээр нь ямар өөрчлөлт оруулах гэж байгаа юм гэдгээ бүр тодорхой бичих ёстой шүү дээ. Зарчмын зөрүүтэй санал чинь. 
Наадах чинь бол нийтдээ тийм ерөнхий юмнууд явчихлаа шүү дээ.


Ж.Ганбаатар: Олон юм явсангүй ээ. 2 санал л байна. Ганхуяг гишүүн саналаа тайлбарлаж ярих уу. Эсвэл энэ саналаа татах уу. Ганхуяг гишүүн байна уу. 

Х.Ганхуяг: Эхний саналыг данс хаах, хууль хяналтын байгууллагын зөвшөөрлөөр гэдэг үнэхээр орчихсон байгаа бол түүгээр нь явчихъя аа дарга аа.
Ж.Ганбаатар: Саналаа татаж байгаа гэж ойлгож байгаа биз дээ.

Х.Ганхуяг: Тэгье, тэгье. Эхнийхийг нь татчихъя. 

Ж.Ганбаатар: 2 дахийг нь. 

Х.Ганхуяг: 2 дахь нь болохоор дансан дахь мөнгөн хөрөнгийн талаар мэдээллийг данс эзэмшигчийн зөвшөөрөлгүйгээр. Сая Дөлгөөн байна гэсэн үү тийм ээ. Би сая байна л гэж ойлголоо. 

Ж.Ганбаатар: Байгаа гэж хариулсан. Энэ заалт банкны тухай хуульд байгаа.

Х.Ганхуяг: Дарга аа, тэгвэл хоёуланг нь татчихъя даа. 

Ж.Ганбаатар: Дахиад 2 санал байна шүү дээ. Энэ 2-оо хураалгана биз дээ.

Х.Ганхуяг: Тэр 2-оо бол хураалгачихъя, дарга аа.

Ж.Ганбаатар: Ганхуяг гишүүн түрүүний гаргасан 2  саналаа татлаа. Ажлын хэсэг үүнийг анхаараад татсанд тооцлоо шүү. 
Ганхуяг гишүүний тэр төслийн 21.12-т оруулж байгаа санал болохоор орчихсон байна. Энэ нөгөө гадаад валютын эх үүсвэртэй этгээдэд гадаад валютын зээл олгоно гэснийг олгож болно гэж. Олгож болно гэдгээрээ сая санал хураагдчихсан учраас үүнийг дахин санал хураалгах шаардлагагүй байна аа. Ганхуяг гишүүн ээ.
Таны гаргасан 4 дэх санал. Төслийн 22.4 дэх хэсэг. Гаалийн 22.4 дэх хэсгийг “нэмэгдүүлэх хүү” гэснийг хасах. Төслийн уучлаарай. 

Төслийн 22.4 дэх хэсгийг “нэмэгдүүлэх хүү” гэснийг хасах. Энэ дээр ажлын хэсэг тайлбар байна уу. 

1 номерын микрофон тайлбар хийе.

Ганхуяг гишүүнд дахиад хэлэхэд таны гаргасан 3 дахь санал бол олгож болно гэдгээр хураагдчихсан шүү.
1 номерын микрофон.

Д.Аюуш: Ганхуяг гишүүний санал дээр тодруулга хэлэх гэсэн юм. Юу вэ гэхээр нэмэгдүүлсэн хүүгийн холбогдолтой зохицуулалт маань иргэний хууль дээр байдаг. Хувийн эрх зүйн харилцааг зохицуулдаг суурь хууль маань иргэний хууль. Иргэний хууль дээр хадгаламж, зээлийн хугацаатай тодорхой болон тодорхой бус хугацаатай байна. Хүүтэй болон хүүгүй байж болно гэсэн ийм суурь зохицуулалт нь орчихсон. Тэгээд нэмэгдүүлсэн хүүгийн хэмжээ нь 20 хувиас хэтрэхгүй байна аа гэсэн хязгаарлалтын зохицуулалтууд нь орчихсон байдаг юм. Тэгэхээр энэ томьёоллыг өөрчилнө гэхээр суурь иргэний хуультайгаа очоод зөрчилдөх гээд байгаа юм.
Ж.Ганбаатар: Гишүүний гаргасан саналаар Ганхуяг гишүүн саналаа тайлбарлахгүй гэвэл санал хураалт явуулна. Дэг нь угаасаа ийм. Тодорхой санал байна.

Гишүүний гаргасан саналын дагуу санал хураалт явуулъя. Гишүүд идэвхтэй оролцохыг хүсье.
Санал 44,4 хувийн саналаар дэмжигдсэнгүй.

Татгалзсан гэсэн хүмүүс дотор төхөөрөмж нь ажиллаагүй хүн гэж байна уу. Байхгүй бол энэ санал дэмжигдсэнгүй гэдгээр явах нь ээ.

Байна уу, бичиж байгаа хүн байна уу.
Цаашаа үргэлжилье. 
13 дугаар зүйлд шинэ заалт нэмэх санал гаргая.

“харилцах дансны үлдэгдэлд тооцох хүүгийн хэмжээг эдийн засгийн нөхцөл байдлыг харгалзан Монголбанк, Санхүүгийн зохицуулах хороо, төсвийн асуудал эрхэлсэн төрийн захиргааны байгууллага хамтран тогтооно” гэж би энэ саналыг гаргаж байгаа юм.

Үүнийг ажлын хэсэгтэй харилцан ярилцаж байж энэ зүйл заалтыг тэр мөнгөн дүн одоогоор ярихад бол боломжгүй байгаа учраас ийм санал гаргаж байгаа юм.
Энэ саналаа тайлбарлаж ярих дэгтэй. Тийм учраас би саналаа тайлбарлаад ярья.

Гол санаа нь бол Монголбанк, Санхүүгийн зохицуулах хороо, төрийн захиргааны байгууллагууд тодорхой дүн тавиад, миний зүгээр бодож байгаагаар бол тодорхой дүн тавиад харилцах дансны үлдэгдэл дээр. Тэр дүндээ бас хүү төлдөг байвал сайн байна аа гэж. Ядаж жижиг аж ахуйн нэгжүүдээ хөдөлмөр эрхлэх сонирхлыг нь дэмжээч ээ гэж хүсэж байгаа юм. Зүгээр яах вэ дүн тавьчихъя гэхээр бэлтгэл үнэхээр өнөөдөр шууд тийм дүн цоо шинэ гарч байгаа санал учраас бас дүн тавих нь зохимжгүй байна аа гэж байгаад бол зөв байна. Тийм боломжийг нь гаргаж өгөөч ээ гэсэн санал байгаа юм. Ойлгосон байх гэж бодож байна. 

Саналаа тайлбарлаад ярилаа. Санал хураалт явуулъя. Санал хураалт.

Санал 61,1 хувиар дэмжигдлээ.

Гишүүдээс гаргасан саналын томьёоллоор саналд хурааж дууслаа.

Одоо дагаж байгаа хуулиудаар санал хураалт явуулъя.

Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай дагаж мөрдөх журмын тухай хуулийн төслийн талаарх зарчмын зөрүүтэй саналын томьёоллоор санал хураалж эхэлье.

1. Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл. Харилцагч, банк, эрх бүхий хуулийн этгээд өөрийн үйл ажиллагааг нэн даруй Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай хуульд нийцүүлэх, холбогдох гэрээний нөхцөлд өөрчлөлт оруулах, тус хуулиар тавьсан шаардлагыг хангах арга хэмжээг авч хэрэгжүүлнэ.” Санал гаргасан ажлын хэсэг. Санал хураалт.
61 хувийн саналаар санал дэмжигдлээ.
Байнгын хорооныхоо гишүүдэд хэлэхэд ер нь маш богинохон богинохон саналууд байгаа. Тийм учраас удахгүй байх.

2. Төслийн 2 дугаар зүйлийг хасах. Санал гаргасан ажлын хэсэг. Санал хураалт.
Энэ санал дэмжигдсэнгүй. Уул нь зүгээр зүйл заалт хасаж байгаа юм л даа.
Зарим гишүүдээс төхөөрөмж ажиллаагүй гэсэн санал ирж байгаа учраас санал хураалтыг хүчингүй болгоё гэсэн томьёоллоор санал хураалт явуулъя. Санал хураалт. Саяын саналыг хүчингүй болгоё гэсэн санал хураалт явуулъя.

Байнгын хорооны гишүүд анхааралтай байхыг хүсье. 55,6 хувийн саналаар санал дэмжигдлээ.
Төслийн 2 дугаар зүйлийг хасах. Санал гаргасан ажлын хэсэг. Санал хураалт.
61,1 хувийн саналаар санал дэмжигдлээ.

Хоёр. Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулж эхэлье.
1. Төсөлд тусгасан “11.8.Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг” гэснийг хасаж, төслийн 1 дүгээр зүйл буюу 11.8 дугаар зүйлийн гарчгийн “төлбөр тооцоо” гэснийг  “мөнгөн хөрөнгийн шилжүүлэг” гэж өөрчлөх. Санал гаргасан ажлын хэсэг. Санал хураалт. Гишүүд анхааралтай байхыг хүсье. 
72 хувийн саналаар санал дэмжигдлээ.

2. Төслийн 1 дүгээр зүйл буюу 11.8 дугаар зүйлийн 1.4 дэх заалтын “хугацаатай мөнгөн хадгаламжийн” гэсний өмнө “Хуульд зааснаас бусад тохиолдолд” гэж нэмж, мөн зүйлийн 1.5 дахь заалтын “хадгалуулагч нь” гэснийг “Хадгалуулагчийн” гэж, “итгэмжлэгдэгчээр” гэснийг “итгэмжлэгчээр” гэж тус тус өөрчлөх. Санал гаргасан ажлын хэсэг. Санал хураалт.

61,1 хувийн саналаар санал дэмжигдлээ.
3. Төслийн 1 дүгээр зүйл буюу 11.8 дугаар зүйлийн 1.6, 1.7 дахь заалтыг доор дурдсанаар өөрчлөн найруулах:  
“1.6.Хадгалагч хуульд заасны дагуу хадгаламжийн хүү болон бусад нөхцөлийг нийтэд ил тод зарлах үүргээ биелүүлээгүй; 


1.7.Хадгаламжийн дансыг харилцах дансны зориулалтаар ашиглахгүй бөгөөд аливаа төлбөрийн хэрэгсэлтэй холбож үйлчилгээ үзүүлэхийг хориглосныг зөрчсөн;” Санал гаргасан ажлын хэсэг. Санал хураалт.


Санал 72 хувиар дэмжигдлээ.

4. Төслийн 1 дүгээр зүйл буюу 11.8 дугаар зүйлд доор дурдсан агуулгатай 1.8 дахь заалт нэмэх:


“1.8.Хадгалуулагч нас барсан болон нас барсан гэж зарлагдсан тохиолдолд хадгалагч хадгаламжийг хууль ёсны буюу гэрээслэлээр өв залгамжлах, эрх бүхий этгээдэд олгох эсхүл тухайн хадгаламжийн гэрээг түүний нэр дээр шинэчлэн хийгээгүйгээс түүнд хохирол учруулсан бол учруулсан хохирол, нөхөн төлбөрийг гаргуулж хүнийг арван мянган нэгжтэй тэнцэх хэмжээний төгрөгөөр, хуулийн этгээдийг нэг зуун мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг. Санал хураалт.


Санал 72 хувиар дэмжигдлээ.
5. Төслийн 1 дүгээр зүйл буюу 11.8 дугаар зүйлд доор дурдсан агуулгатай 2.5, 2.6, 2.8 дахь заалт нэмэх: 
“2.5.Хадгаламжийн гэрээ байгуулах үедээ өөрийн үйл ажиллагаатай холбоотой үнэн зөв мэдээллийг өгөх;


2.6.Хугацаагүй хадгаламжийн гэрээг зөвхөн иргэнтэй байгуулах;


2.8.Банк, эрх бүхий хуулийн этгээд нийтэд ил тод зарласан хүүгээс аливаа хэлбэрээр өөрөөр тогтоон хадгалуулагчтай гэрээ байгуулсан бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг. Санал хураалт.

Санал 66,7 хувийн саналаар дэмжигдлээ.

6. Төслийн 1 дүгээр зүйл буюу 11.8 дугаар зүйлийн 2.5 дахь заалтын “дөрвөн зуун” гэснийг “хорин мянган” гэж, “дөрвөн мянган” гэснийг “хоёр зуун мянган” гэж тус тус өөрчилж, дугаарыг 2.7 болгон өөрчлөх. Санал гаргасан ажлын хэсэг. 

Санал 55,6 хувийн саналаар дэмжигдлээ.

7. Төслийн 1 дүгээр зүйл буюу 11.8 дугаар зүйлийн 3 дахь хэсгийн гарчгийн “төлбөр тооцооны” гэснийг “мөнгөн хөрөнгийн шилжүүлгийн” гэж өөрчлөх. Санал гаргасан ажлын хэсэг. Санал хураалт.

72,2 хувийн саналаар дэмжигдлээ.
8. Төслийн 1 дүгээр зүйл буюу 11.8 дугаар зүйлд доор дурдсан агуулгатай 3.1, 3.6 дахь заалт нэмэх:

“3.1.Харилцагчтай байгуулсан гэрээ, түүний даалгавар, зөвшөөрлийг үндэслэн шилжүүлгийг гүйцэтгэх;


3.6.Талуудын харилцан тохиролцсон бусад үүргийг биелүүлээгүйгээс харилцагчид хохирол учруулсан бол учруулсан хохирол, нөхөн төлбөрийг гаргуулж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг. Санал хураалт.

72 хувийн саналаар дэмжигдлээ.
9. Төслийн 1 дүгээр зүйл буюу 11.8 дугаар зүйлийн 3.2, 3.3, 3.4 дэх заалтыг доор дурдсанаар өөрчлөн найруулж, дугаарыг өөрчлөх:

“3.2.Мөнгөн хөрөнгийн шилжүүлгийг гүйцэтгэхдээ төлбөрийн даалгаврыг шалгах;

3.3.Мөнгөн хөрөнгийн шилжүүлгийг хуульд өөрөөр заагаагүй бол хүлээн авсан дэс дарааллыг баримтлан гүйцэтгэх;


3.4.Монголбанкнаас баталсан төлбөрийн даалгавар, мөнгөн хөрөнгийн шилжүүлэгтэй холбогдох харилцааг зохицуулсан журам, заавар, шийдвэрийг хэрэгжүүлэх;” Санал гаргасан ажлын хэсэг. Санал хураалт.

Санал 77 хувиар дэмжигдлээ.
10. Төслийн 1 дүгээр зүйл буюу 11.8 дугаар зүйлийн 4 дэх хэсгийг доор дурдсанаар өөрчлөн найруулах:


“4.Банк, мөнгөн хөрөнгийн шилжүүлгийн үйл ажиллагаа эрхлэх эрх бүхий хуулийн этгээд харилцагчийн харилцах дансны үлдэгдэлд хүү тооцож олгосон, төлбөрийн даалгаврыг дарагдуулсан эсхүл гүйлгээг саатуулсан бол учруулсан хохирол, нөхөн төлбөрийг гаргуулж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” 

Энэ чинь сая дэмжигдсэн саналтай холбоотой санал юм байна шүү дээ. Харилцагчийн хүүнд хүү тооцох асуудлаар. Үүнийг татчихвал яадгийн танайх. Та нар татаж болно шүү дээ. Энэ саналаа. 

Харилцах дансанд хүү тооцож болно, болохгүй гэдгийг өөрсдөө шийднэ гэж байгаа байхгүй юу. Тэнд. Энэ дээр хэрвээ хүү тооцох юм бол торгоно гээд байна шүү дээ. Зөрчлийн хуулиар. 

Дэмжигдсэн саналтай холбоотойгоор ажлын хэсэг энэ саналыг өөрчлөн найруулаад чуулган дээр хураалгачих уу. Ажлын хэсгийн ахлагч тайлбар хийе.


С.Чинзориг: Сая Ганбаатар даргын гаргасан санал дэмжигдсэн учраас 10.4 дэх хэсгийг найруулгаар засаад өөрчлөөд аваад явчхаж болох болов уу. Дарга. Банк, мөнгөн хөрөнгийн шилжүүлгийн үйл ажиллагаа эрхлэх бүхий хуулийн этгээд харилцагчийн харилцах дансны үлдэгдэлд хүү тооцож олгосон гэж байна шүү дээ. Саяын таны гаргасан зарчмын зөрүүтэй санал дэмжигдсэн учраас харилцагчийн харилцах дансны үлдэгдэлд хүү тооцож олгосон гэдгийг нь найруулгаар аваад, хасаад тэгээд явчихъя гэсэн ийм саналтай байна. Зарчмыг нь дэмжээд найруулга 

Ж.Ганбаатар: Саяын ажлын хэсгийн ахлагчийн гаргасан найруулгаар засаад санал хураалт явуулъя. Санал хураалт.

Санал 72,2 хувиар дэмжигдлээ.
11. Төслийн 1 дүгээр зүйл буюу 11.8 дугаар зүйлд доор дурдсан агуулгатай 5 дахь хэсэг нэмэх:

 “5.Банк, зээлийн үйл ажиллагаа эрхлэх эрх бүхий хуулийн этгээд:

5.1.зээлдүүлэгч нь зээлийн хүүгийн хэмжээ, хугацаа болон бусад нөхцөлийг тогтоон нийтэд мэдээлэх үүргээ биелүүлээгүй;

5.2.зээл олгохдоо зээлийн хүүг зээлдэгчээр урьдчилан төлүүлсэн;

5.3.зээлийн гэрээгээр харилцан тохиролцсон үүргээ биелүүлээгүй;

5.4.гадаад валютаар зээл хүссэн зээлдэгчид ханшийн эрсдэлийн талаарх зөвлөмж, мэдээллийг өгөөгүй;

5.5.гадаад валютын эх үүсвэргүй эсхүл ханшийн эрсдэлээс хамгаалагдаагүй этгээдэд гадаад валютын зээл олгосон; 

5.6.зээл бүрт хувийн хэрэг нээж, хувийн хэргийн бүрдүүлбэрийг хангаагүй;

5.7.зээлдэгч барьцаат зээлээ төлсөн эсхүл хууль, гэрээнд заасны дагуу зээлийн гэрээний үүрэг дуусгавар болсон тохиолдолд зээлдүүлэгч зээлдэгчийн зээлийн дансыг хааж, зээлийн барьцаа хөрөнгийг чөлөөлж, энэ талаар эрхийн улсын бүртгэлийн байгууллагад мэдэгдэх үүргээ биелүүлээгүй;

5.8.зээлдэгчээс харилцагчийг таньж мэдэх, зээлийн үйл ажиллагаатай холбоотойгоос бусад баримт бичиг, мэдээлэл шаардсан;  

5.9.Монголбанк, Санхүүгийн зохицуулах хорооноос баталсан зээлийн үйл ажиллагаа, Монголбанк, Санхүүгийн зохицуулах хороо, санхүү, төсвийн асуудал эрхэлсэн төрийн захиргааны төв байгууллагаас баталсан барьцаа хөрөнгийн үнэлгээтэй холбоотой журамд заасан үүргээ биелүүлээгүй, зээлийн хүү бодох, тооцох аргачлалыг зөрчсөн бол учруулсан хохирол, нөхөн төлбөрийг гаргуулж, тухайн зөрчил гаргасан үйлдлээс олсон орлогыг хурааж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг. Санал хураалт.

Санал 61,1 хувиар дэмжигдлээ.
12. Төслийн 1 дүгээр зүйлд доор дурдсан агуулгатай 6 дахь хэсэг нэмэх:


“6.Хүн, хуулийн этгээд хуульд заасан зээлийн батлан даалт, баталгаа, барьцаалсан эд хөрөнгийн талаарх баримт бичгийг хуурамчаар бүрдүүлсэн нь гэмт хэргийн шинжгүй бол учруулсан хохирол, нөхөн төлбөрийг гаргуулж, тухайн зөрчил гаргасан үйлдлээс олсон орлогыг хурааж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг. Санал хураалт.

55,6 хувиар санал дэмсжигдлээ.

13. Төслийн 1 дүгээр зүйл буюу 11.8 дугаар зүйлд доор дурдсан агуулгатай 7 дахь хэсэг нэмэх:


“7.Банк, эрх бүхий хуулийн этгээд харилцагчаас зөвхөн гэрээнд тусгасан шимтгэл, хураамж, хөлсийг төлүүлэх, өөрийн үзүүлсэн нэг төрлийн үйлчилгээнд үйлчилгээний шимтгэл, хураамж, хөлсийг давхардуулан авахгүй байх, гэрээ байгуулах бүх үе шатанд харилцагчийн нууц гэж үзсэн мэдээллийг хадгалах, аливаа хэлбэрээр ашиглахгүй байх, дансгүй, эсхүл санхүүгийн тогтвортой харилцаа үүсгээгүй этгээдэд цахим хэлбэрээр аливаа данс нээхийг хориглосныг зөрчсөнөөс харилцагчид хохирол учруулсан бол учруулсан хохирол, нөхөн төлбөрийг гаргуулж хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” Санал гаргасан ажлын хэсэг. Санал хураалт.

61,1 хувиар санал дэмжигдлээ.

14. Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Энэ хуулийг Банк, эрх бүхий хуулийн этгээдийн мөнгөн хадгаламж, мөнгөн хөрөнгийн шилжүүлэг, зээлийн үйл ажиллагааны тухай /Шинэчилсэн найруулга/ хууль хүчин төгөлдөр болсон өдрөөс эхлэн дагаж мөрдөнө.” Санал гаргасан ажлын хэсэг. Санал хураалт.


Санал 66,7 хувиар дэмжигдлээ.


3 дахь дагаж байгаа хууль.

Банкин дахь мөнгөн хадгаламжийн даатгалын тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя.

2 санал байна.

1. Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Банкин дахь мөнгөн хадгаламжийн даатгалын тухай хуулийн 2 дугаар зүйлийн 2.1 дэх хэсгийн “төлбөр тооцоо” гэснийг “мөнгөн хөрөнгийн шилжүүлэг” гэж, 3 дугаар зүйлийн 3.1.4 дэх заалтын “хадгаламж” гэснийг “даатгагдах хадгаламж” /цаашид “хадгаламж” гэх/ гэж тус тус өөрчилсүгэй.” Санал гаргасан ажлын хэсэг. Санал хураалт.

72,2 хувийн саналаар дэмжигдлээ.


2.Төслөөс “Банкин дахь мөнгөн хадгаламжийн даатгалын тухай хуулийн 3 дугаар зүйлийн 3.1 дэх хэсгийн 3.1.4 дэх заалтын “харилцах болон” гэснийг хассугай” гэсэн 2 дугаар зүйлийг хасах. Санал гаргасан ажлын хэсэг. Санал хураалт.


66,7 хувийн саналаар дэмжигдлээ.

4 дэх дагаж байгаа хууль.


Иргэний хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя.

1. Төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Иргэний хуулийн дараах хэсэг, заалтыг доор дурдсанаар өөрчлөн найруулсугай:



1/421 дүгээр зүйлийн 421.2 дахь хэсэг:


“421.2.Хуульд өөрөөр заагаагүй бол цахим хэлбэрээр хийх хэлцэл нь талууд  хүсэл зоригоо  харилцан илэрхийлж цахим баримт бичиг үйлдэж, тоон гарын үсэг зурснаар, эсхүл бусад байдлаар техникийн хэрэгсэл, программ хангамжийг ашиглан хүсэл зоригоо илэрхийлснийг харилцан хүлээн зөвшөөрч цахим гарын үсэг зурснаар хүчин төгөлдөр болно.”



2/196 дугаар зүйлийн 196.1 дэх хэсгийн 196.1.8 дахь заалт:


“196.1.8.цахим хэлбэрээр гэрээ хийх бол талууд хүсэл зоригоо харилцан илэрхийлж цахим баримт бичиг үйлдэж, тоон гарын үсэг зурснаар, эсхүл бусад байдлаар техникийн хэрэгсэл, программ хангамжийг ашиглан хүсэл зоригоо илэрхийлснийг харилцан хүлээн зөвшөөрч цахим гарын үсэг зурснаар;” Санал гаргасан ажлын хэсэг. Санал хураалт.

61,1 хувиар санал дэмжигдлээ.

Санал хураалт явуулж дууслаа. 


Байнгын хорооныхоо гишүүдэд баярлалаа. 


Ажлын хэсэгт баярлалаа.


Хуулийн төслийн анхны хэлэлцүүлэг явуулсан талаарх Байнгын хорооны санал, дүгнэлтийг Улсын Их хурлын гишүүн Чинзориг танилцуулна.

Байнгын хорооныхоо гишүүдэд баярлалаа.

Идэвхтэй оролцсонд баярлалаа.


Санал хураалт явуулж дууслаа.


Баярлалаа. 

Өнөөдрийн хуралдаан өндөрлөлөө.

Дууны бичлэгээс буулгасан:

ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ ШИНЖЭЭЧ                                                  П.ОЮУНГЭРЭЛ

